
Хамис Шамилова,
бетIерай редактор

Гьалеха тIаде щвана доб, гIемераб мехалъ нилъ ралагьун чIун рукIараб, цIияб фор-
маталда бахъараб, «Дагъистаналъул чIужугIадан» журнал кодоб ккураб къо. Жур-
налалъе гIемерал хиса-басиял гьарун рукIин, гьеб кодобе щварабго бихьана нужеда. 
ТIасан гуребги, журналалда хъвалеб-толелдаги руго хиса-басиял. ТIубанго хисараб 
жолъун ккола, гьанже щибаб мацIалда бахъулеб журналалъул жиндиего хасаб гьумер 
букIин. Цебе анлъабго дагъистаналъул мацIалда ва гIурус мацIалда руччабазе рахъу-
лел журналазул цого релълъараб жилд букIана. 

Руго журналазда цIиял рубрикабиги: «Психологасул малъа-хъваял», «юристасул 
малъа-хъваял», «цIали-къализе», «модаялда ссиялда» ва гьел гурел цогидалги. За-
маналда рекъон цебе унеблъун журнал гьабулеб буго гьениб кьолеб бугеб реклама-
ялъ. Гьеб гуребги, нижеда ракIалда буго, РГВК «Дагъистан» телекомпаниягун цадахъ, 
журналалъул видеоверсия бахъизеги. 

КъвачIиниб лъун цадахъ босизе, почалдасан гьудул-гьалмагъзабазе битIизе, сай-
гъат гьабизе квегIенаблъун букIин мурадалда, журнал цодагьаб гьитIинаб гьабун 
буго, амма гьурмал цIикIкIун руго. 

Журналалъул буго жиндирго ругьунаб гIамал – хасият, цере чIарал мурадал, ани-
щал, унго-унгояй чIужугIаданалъул гIадин, буго жиндирго къисмат! Нижеца хIара-
кат бахъулеб буго кинабго берцинаб, лъикIаб, къиматаб, къадруябги цIунун, гьаб чи 
хадув гъезе захIматаб заманаялъул ахIиязе мустахIикъаб жаваб кьезе!

Редакторасул калам

Нух битIаги!

Нух битIаги,
    «Дагъистаналъул чIужугIадан»!

МагIарулай

ХIиринду
СултIанова

РакI-ракIалъ жийги йокьулев,
къадру-къиматги гьабулев чи аскIов
вукIиналъул кIудияб кIвар буго
чIужугIаданалъе

Бакъанги къисматги
Дагъистаналъул мустахIикъай артистка, Т. Мурадовасул 

цIаралда бугеб Дагъистаналъул Пачалихъияб филармониялъул 
артистка ХIиринду Юсуповна СултIанова, жеги цIакъ гIо-
лохъанго, ихдалил гьури гIадин, жуяна республикаялъул музы-
калияб гIумруялде гъорлъе. Гьеб данде ккана гIасруялъул гуребги 
къарнуялъулги байбихьиялде.

Гьелъул берцинаб ва къуватаб гьаркьалъ 
дагъистаниял асир гьаруна. Гьелъ ахIулаан 
АББА группаялъул, Селин Дионил, Анестей-
шал, Уитни Хьюстонил, Лариса Долиналъул 
кучIдул. ХIиринду тIадегIанаб музыкалияб 
лъай босулей Москваялда цIалулаго, Лари-
са Долина йикIана гьелъул вокалалъул на-
сихIатчIужулъунги. 

Къуватай ва чIимигIай, лъайги махщелги 
бугей, гIажаибаб гьаракьалъул кIочIохъан 
кидаго балъголъилъун йикIана гIадамазе. 
Цо заманаялъ, жиндирго тIарцIго къунцIа-
раб расгун Деми Мурида пархен бугониги, 
гьей киданиги лъиданиги релълъарай йи-
кIинчIо. 

Гогьай, чанкIкIарай, нахъекъай гьечIого 
цее уней, гьунар бугей ХIиринду, лъазего 
лъачIого, кIудияй гIун ятана. Гьелъ щи-
баб санайил гIахьаллъи гьабуна, Даггос-
филармониялъ къогогIан соналъ тIатIа-
ла тIобитIулеб, «Порт-Петровскалъул 
ассамб леял» абураб кIудияб музыкалияб 
фестивалалда. ГIатIилъана ва хисана ре-
пертуар.  ГIадамазе цIакъ рокьана ХIирин-
дуца ахIулел, цере Муи ХIасановалъ ахIулел 
рукIарал, магIарул халкъиял кучIдул. Лари-
са Долиналъул джазго гIадин, Муи ХIасано-
валъ кечI ахIулеб куц бугила жиндие миса-
лилан абуна гьелъ.  

– Лариса Долинал махщел буго жинда-
го лъалеб цIакъ лъикI цогидазда малъизе, 
гьелъул мастер-классазда щола кIудияб 
хIалбихьи ва лъай. ТIабигIаталъго кьураб 
махщалие къимат кьезе, гьебги хIисабал-
де босун, цIияб малъизе ва ккараб бакIалда 

кьварарайлъун йикIине лъала гьелда, – ян 
бицана жиндирго насихIатчIужуялъул хIа-
къалъулъ ХIириндуца. 

– КечI ахIиялъул кьучI дилъ лъуна, «Сво-
бода и воля» йилан абураб эстрадаялъул 
кечI ахIизе малъулеб школалъул нухмалъу-
лей, дир йикIарай педагог Донская-Аниси-
мова Ольга Анатольевналъ. 

ХIиринду дандчIваялде цIараб заманал-
де щвана. Нижер гара-чIвариялдача хадуб, 
гьей гIедегIун йикIана «Лезгинка» ансамбл-
ялде. Гьелъ хIаракат бахъулеб буго киего 
кватIичIого щвезе ва рикIкIен гIемерал 
концертаздаса, гастроляздаса, коорпорати-
ваздаса свакалейги гьечIо. ХIириндул гIум-
руялда гьабсагIаб буго, машгьурлъиялъул 
чIоразулъ чвердолеб гуребги, жиндирго 
къадру-къимат, хIажалъи лъалеб ва гIум-
руялдаса кIванщинаб босулеб заман.  

– Москваялдаса МахIачхъалаялде яхъин-
гун кинаб хиса-баси ккараб гIумруялда жа-
ниб?

– ГIемерал тахшагьаралъул конкурсазда, 
кастингазда битIги ккечIого, гIодое йиччан 
ургъидал бачIана бичIчIи, дирго ватIаналда 
гIумру гьаби ва хIалтIи дагьабги лъикI бу-
гилан. Регионалдаса кIудияб сценаялде нух 
бахъизеги бигьаяб батана, гьелъул вакил 
хIисабалда.

Дун кIвахIалайги йиго. Дие къваригIу-
на дун ягъа-ячаризавулев администратор 
яги продюсер. Гьединав чи дир цевеги ву-
кIинчIо, гьанжеги гьечIо. Нужеда лъала-
ха Москва магIил гаразда божулареблъи 
ва гьеб циндаго бачIеблъи. Москваялда 

Маданият

хIалхьи лъачIого хIалтIизе ккола, жинда-
го тIадги хIалтIизе ккола, букIине ккола 
кьварараб гIамал ва лъикIал лъай-хъваял. 
Дир гьениб чIчIараб-хьараб хIалтIи букIа-
на – дица лъималазда вокал малъулаан. 
Амма цо заманаялъ лъималги каникулазде 
ана, дица кечI ахIулеб ресторанги къана. 
Дун йортанхъизе лъугьана ва бичIчIана 
цо щиб букIаниги хисизабизе кколеблъи… 
Сваканги йикIана. РакIалъ цIана рокъое. 
Дун нухда къачIайдал? Лариса Владими-
ровналъ чанцIулго гьикъана, дур ракI чIун 
бугебищила рокъое ине бокьун букIинал-
да. Дие цIакъ бокьун букIана рокъое! Амма 
тIадюссинилан кколеб букIана… Гьале 9 
сон буго МахIачхъалаялда хIалтIилейги 
гIумру гьабунги.

Дие рес щвана дие бокьулеб щинаб ахIизе: 
джаз, блюз, соул, рок, джаз-рок, поп-рок, 
музыкалияб клубалъул махщел тIадегIанаб 
оркестргун. Гьелдаго цадахъ харж щвезеги 
рес букIана. ЦохIо дица гуребги, дунялал-
даго цIар рагIарал цIвабзаз ахIула ресто-
раназда кучIдул, – илан берцинго гьимана 
кочIохъан. 

ХIиринду Дагъистаналде ячIун йикIин 
лъайгун, гьей Даггосфилармониялда со-
листкалъул хIалтIизе ахIана. 

– Дагъистаналъул халкъияв артист, 
эстрадно-симфоническияб оркестралъул 
дирижер МухIамад Абакаровасул нух-
малъиялда гъоркь, кIудияб Пачалихъияб 
музыкалияб коллективгун, профессиона-
лияб сценаялда чIагого кечI ахIизе рес щва-
на дие. КIудияб баркала буго гьесие! 

2019 соналъ ХIиринду СултIановалъ гIа-
хьаллъи гьабуна Пятигорскалда тIобитIа-
раб академическияб вокалалъул операя-
лъул театразул солистазул «Эолова арфа» 
конкурсалда. 

– Дун цо кIвар бугеб гIадаб ария ахIизе-
хъин йикIана. Амма МухIамад Абакарови-
час романс ахIейилан абуна, гьебги ака-
демическияб къагIидаялъ гуреб, дирго 
рагьараб гьаракьгун. Диеги цоги конкур-
салда гIахьал лъулелъеги, эстрадаялъул 
кочIохъабазе гIадин, микрофонгун ахIизе 
изну кьуна. Цин дун разилъана. Репетици-
ялда конкуренткаялъ микрофонгун кечI 
ахIидал дида бичIчIана, микрофоналъ дир 
баллал гIодоре ккезаризе рукIин ва конкур-
салда дица, микрофонги гьечIого, оркестр-
гун ахIана кIиго кечI. ЙорчIана финалалде. 
ТIоцебесеб бакI дица кквечIо, амма жюри-
ялъул рекIелъ йосанилан абураб шапакъат 
щвана. 

ХIириндуца бицана къанагIатаб берци-
наб цIар жиндие кIодоэбелалъул щванилан, 
гьелъул магIнаги гвангъарай, кунчIарай 
бугилан. Цодагьаб цебе гIагарал чагIазе 
гьаюн йиго яс, гьезги лъун буго ХIиринду 
цIар. Дагъистаналда гьанже кIиго ХIиринду 
рагIула. 

Рекламаялда рахъун рукIунел ясазул гIа-
даб рагьараб гьими буго ХIириндул. Бер-
цинай, чIурканай ХIиринду гьанже росасул 
лъадиги йиго. 

– КIудияй гIунагIан, гIемераб жоялъухъ 
дун гIадатго ялагьизе лъугьана. КIвар бу-
гел жал хисана. Гьанже ракIчIун лъала дида 
сундул дие кIвар бугебали. Заманалдасан 
гIадамал лъикI ричIчIизе лъугьана, цIодор-
лъи, гIакъиллъи, гъварилъи бачIана. Щияй 
чIужугIаданалъе цIакъ кIвар бугеблъун 
ккола гьелъул къадру-къимат гьаби ва ра-
кI-ракIалъ йокьи. 

РакIалде щвана Малаховасул программа-
ялда бихьизабураб ХIириндул гIумруялъул 
хIакъалъулъ сюжет. 

– Ниж халкъалдаго лъалел чагIилъи-
дал. Дида бичIчIула, Малаховасе, дицаги 
ГIабдурахIман Шахмиловасги ахIулеб Ита-
лиялъул мацIалда кечI гуреб, шоулъидал  
къваригIун букIараб. Дир къисматилан 
абуни – теле-шоуялъе хъвараб гIадаб ун-
го-унгояб мелодрама буго. Дир рос дидаса 
34 соналъ кIудияв вуго. Эбел нижер ригь-
наде данде чIун йикIана. Гьанжеги гьелъ 
гьев дурцлъун рикIкIунаро. Лъималги 
нижее цIакъ рокьун руго, амма жеги жо 
кколеб гьечIо. Малаховас гьеб цIакъ бер-
цинго экраналдасан бихьизабуна, нижеца-
ги гьесие кIвараб кумек гьабуна. Цадахъго 
Шахмилов дир рос вугилан абураб хабарги 
лъугIизабуна. Доб эфиралдаса гIемераб жо 
къотIун бугоан. ХутIун ругоан, дун фран-
цузалда релъун йигилан, дие телеведущияс 
гьарулел комплиментал. 

Дир гьариялда рекъон, ХIириндуца «Ма-
гIарулай» цIалулезе рагьана жиндир бер-
цинлъиялъул ва гIолохъанлъиялъул балъ-
голъабиги.

– Дун цо бакIалда чIун йикIунаро, цо-цо 
фитнесалде уна, цIакъ ризаб хIалтIул гра-
фикги буго – рогьаралдаса сордо бащалъи-
зегIан. Гьумер къачIазе дие бокьуларо, 
прическаги сценаялда цее яхъуней йигони 
гурони гьабуларо, дирго саназдасаги хIин-
къуларо, гьелъул ургъалидаги йикIуна-
ро. Дица дунго йигеб къагIидаялъ къабул  
гьаюла. ГьабсагIат дир буго цIакъ хIажатаб, 
жаниб цIураб гIумрудул бал. Гьелъ щиб дие 
босун бачIинебалиги буго суал. Бокьилаан 
дир букIине унго-унгояб хъизан. Гьелъие 
цо лъимер дие щвелилан кIудияб хьулги 
буго. 

Музыкаялъул бицани… Намуслъун щиб 
гьабилеб, дие бокьун буго нахъа тезе унго-
унгояб творчествоялъулаб ирс. Гьелъие за-
ман щун буго. КъваригIун руго дие хъварал 
дирго кучIдул. Дие чанго кечI хъвана ТIа-
гьир Къурачевас, амма тIубараб сольный 
концерталъе гьел дагьал руго. 

Бокьилаан ракI рагьараб, гIажаибаб му-
зыкалияб вечер тIобитIизе: бакъназе, ро-
кьуе, гIумруялъе, ватIаналъе, рукъалъе, 
хъизаналъе – щибав чиясе бищун хIажатаб 
щиналъе сайгъат гьабураб. 

Виолетта Ратенкова

«МахIач,

– Интернаталда дурго блог бачинилан 
ракIалдегIаги кин ккараб?

– АнцIгогIан соналъ цебе жамгIиял 
гьундузда дирго профилалда цо кепал 
кучIдул лъолел рукIана дица. Гьел цо кIу-
дияб даражаялда хъварал жалги рукIин-
чIо, амма гIемерав чиясе кеп кьуна. Гьелъ 
куркьбалги гъун, дица дагьабги гIемер 
хъвазе байбихьана. КучIдуздаса гIисинал 
харбазде вана. Гьеб букIана дир публици-
стикияб хIалтIул байбихьи. Кинабго дир 
творчество буго хъвай-хъвагIай – вирту-

алияб дунялалде ритIулел дир кагътал. 
Гьеле гьез гьабуна дир гIурччинаб тIа-
гъурги хатIги машгьураблъун. 

Дур блогалъул мурад щиб – мунго дудаго 
цеве кIодолъийищ, машгьурлъийищ? Гьелъ 
дуе щиб кьолеб?

– Гьелъ дие кьураб, бищунго къима-
таб ккола гIемерал цIодорал, дида цере 
телевизоралъ гурони рихьун рукIин-
чIел, лъикIал гIадамалгун лъай-хъвай. 
Гьел лъугьана дир, лъалел-хъвалеллъун 
гурелги, гIемерисел лъикIал гьудулза-

Нижеца жеги гьадинаб интервью босун букIинчIо. Амма некIого за-
ман щун букIана Дагъистаналда бищун цIар рагIарав блогералгун гара-
чIвари гьабизе. Блогерги, блогингги, блогосфераги, аватарги лъаларел 
чагIи нилъги гурелъул, блогерасулгун блогосфераялъул хIакъалъулъ бици-
не буго жакъа. ГIурччинаб гIундул халатаб тIагъуралда гъоркь вахча-
рав, амма гьаб ахираб анцIго соналда жанив цIакъ машгьурлъарав, доб 
МЧС «Махач, Чё Стало?» телеграмм каналалъул бетIергьан ГIабдулаев 
МахIачгун дандчIана ниж ва хIукму ккана нужее гьесул бицине. МахIа-
чил каналалда руго лъеберазаргоялдаса цIикIкIун подписчикал – цоги-
дал гIемерал блогеразда макьилъцин бихьуларо гьединаб машгьурлъи.

щиб
ккараб?»



7

3 / 2024Блогосфера 

билъунги. Бахчун теларо, гьез дие гIум-
руялъулъги кIудияб кумек гьабуна. Дун 
гьелъие гIолойилан хъвадарилев вукIин-
чIо. Гьедин кканаха. ЦIиял гьудулзабазул 
кумекалдалъун дие хIалтIиги щвана, цо-
цо тIаде щолеб жоги камуларо.

– Блогеразе хIарпазда нахъе рахчи-
зеги захIмат букIунаро. Мунилан абуни 
гIурччинаб гIундул халатаб тIагIур лъу-
рав васасул сураталда нахъа вахчун вуго. 
Гьеб «гьумер гьечIеб» хIалтIул лъикIал ва 
квешал рахъал кинал ругел?

– Нечарал, гIадамазда гьоркьор жалго 
лъазе бокьичIел, амма интернеталда ма-
шгьурлъи лъарал, чагIазе гьелъул цIакъ  
санагIалъи буго. Балъголъиялъги чи 
цIала тIаде. Гьадингосеб дир сураталде 
гIадамаз кIвар гьабилароан, гьев бигьа-
го, цо штрихалъ гIадин, вахъарав васасде 
гIадин. 

– ЦIалдолезе цIакъ лъазе бокьун буго 
щив гьеб аватаралда нахъа вахчун вуге-
вали, бице дурго хIакъалъулъ. 

– Дун гьавуна ва гIуна Каспийскал-
да, эбел-эмен руго ЧIарада районалдаса. 
Дурусаб мехникаялъул заводалъул ин-
женерлъул витIун вуго дир эмен гьени-
ве. Эбелги гьебго заводалда хIалтIана 
кIикъогIан соналъ. Дун вуго, площадал-
да цебе бугеб, анкьабилеб школалъун 
букIараб, гьанжесеб Каспийскалъул гим-
назиялъул выпускник. Гьелдаса хадуб 
ДГУялъул финансазулгун экономикияб 
факультетги лъугIизабуна. Цо-кIиго со-
налъ, ЧIарада районалъул пенсиял кьо-
леб отделалъул начальниклъун, Пенси-
язул фондалдаги хIалтIана. Гьеб хIалтIи 
дие кинго рекIее гIолеб букIинчIо. Дица 
цебеги бицухъе, блогосфераялда дун-
го валагьулев вукIаго, ахIана хIалтIу-
де. Жакъа дица нухмалъи гьабулеб буго 
Авартеатралъул пресс-хъулухъалъе, 
гьединго гIадамазда рагIизабулеб буго 
«ЧIарадисезул хоралъул» хIалтIи, батIи-
батIиял министерствабазе ва ведомства-
базе, договоразда рекъон, дица хIадурула 

политикиял ва социалиял роликал. Амма 
бищунго щулияб хурхен дир буго культу-
раялъул министерствоялъулгун. 

– Кинго бицинчIоха дуца дурго хIа-
къалъулъ. РекIелъе лъугьине бокьулеб би-
хьуларо дуе… Хъизан-лъималниги ругищ 
дур?

– Бокьулароха дие дирго бицине. Амма, 
кIудияб балъголъиялда гъоркь, нужее 
бицина. Хъизан дица гьабуна некIого, 
васги вуго исана школалде витIизе гIу-
рав. ЧIужу нижерго чIарадисей йиго. 
Гьейги дицаго тIаса йищана, кутакалда 
разиги вуго. Гьалдалъун лъугIана. 

– КигIан заманха бахъулеб дур гьеб 
блогалъ?

– Гьеб цIалулел чагIазулго гIанасеб. 
Цо щуго минуталъилан гIодов чIола ва 
рогьа лил как ахIулеб рагIула. Амма дие 
бокьула дицаго гьабулеб иш. ГIемерисел, 
дир бищунго лъикI лъугьарал, постал 
дица накалда хъвана, нухда унаго, мар-
шруткаялда, таксиялда, кафеялда, оче-
радалда, бищун санагIалъи гьечIел ба-
кIазда, цогидал ишазда гьоркьоб. Гьедин 
ваккун вачIана дир бищунго машгьурав 
персонаж Аркадийги.

– ГьедигIан нилъеразда релъинчIеб 
цIаргIаги кин ургъараб?

– Дица ХIажил, Къурбанил, АхIмадил 
хIакъалъулъ хъвайдал, дир цIалдолезда 
квеш букIунеб букIана, амма Аркадий 
киназего вокьана, жалго гIадав, нилъер-
го аниса вас вукIинги бичIчIана. 

– Чатазда гIадамазул рукIунел конф-
ликтазда ва ццин бахъарал, квеш букIине 
хъварал комментариязда щиб дуца гьабу-
леб?

– Блокалде рехула. КIиго рагIи бицин-
чIого. ГIумруялда гIунги тIокIал руго про-
блемаби, интернеталдаги ралагьичIони-
ги – къваригIун гьечIо!

Виртуалияб буго кинавго чиясда цебе 
лъураб бакI – гьеб буго байдан, гIадада 
гурелъул информация щолеб байдани-
лан гьелда абулеб. Жиндирго блог бачу-
нев чияс гьеб цIалулезулги пикру хIи-
сабалде босизе ккола, гьелъул хIурмат 
гьабизе ккола, блогосфераялда милли-
ардал гIадамал ругелъул. Провокация-

зухъ гIинтIамизе бегьуларо. Виртуалияб 
дунял унго-унгояб дунялалда релъараб 
гьечIелъул, аккаунталда нахъа вугев чи 
нилъеда лъаларо. Соцсетазда рукIунел 
гIемерал конфликталги лъала нилъеда. 
Интернеталда байбихьараб гьадинго-
себ тунка-гIусиялъ гIумруялда кIудияб 
къва рилъиялде рачине бегьула. Гьединаб 
жо биччазе бегьуларо!

– Кинаб гIакълуха дуца кьелеб гьанже-
го-гьанже байбихьулев блогерасе?

– Блогосфераялда гуребги, бокьараб 
творческияб хIалтIи гьабулев чи вукIине 
ккола лъиданиги релълъинчIев. Жин-
дир хаслъи бугев. Гьес хъвараб жо, гъор-
кь цIар гьечIониги, лъалеблъун букIине 
ккола. Дица хъвала къватIахъ бицуне-
духъ, цо-цо бакIалда правилаби хвеза-
рун, стилистика хисизабун. Гьале гьав 
дир Аркадийица гIадин хъвала гIемери-
сез интернеталда. Амма дица киданиги 
рекъечIел, хъачIал рагIаби риччаларо. 

– Унгоги гьедин буго. Дагъистанал-
да хIалуцарал лъугьа-бахъиналги дуца, 
махсаро-хочIги гъорлъе бачун, гIодоци-
нарула. Филологаздаги некIого бичIчIана 
«ГIурччинаб гIундул халатаб тIаргъи-
да» гъоркь вахчун лъикIаб лъай щварав 
блогер-интеллигент вукIин. Дуца дудаго 
тIад кинаб хIалтIи гьабулеб?

– Кинабниги гьабуларо. Кинабго дида 
лъалиланги кколаро дида, амма гьабса-
гIат дие гIун буго. Энтузиазмги дагьлъун 
буго, сундул хIакъалъулъ хъвалебалиги 
хIалицаго балагьула. Гьединлъидал, лъу-
гьараб, бахъараб, таралъул хIакъалулъ 
хъвалев вукIунаха. Гьединго, дунгун 
хIалтIилей йиго Мадина. Дица гьелъухъе 
кьун буго кинабго эркенлъи, дунго эрке-
нав художник хIисабалда вуго.

– Кинал блогералги блогалгиха дуе ро-
кьулел?

– Дие рокьула гIадамазда лъалел 
дагъис таналъул блогерал: Тимур МухIа-
мадов, МухIамад БисавгIалиев, Марат 
Лугуев. Гьезул махщел буго жидерго 
рекIелъан, жидедаго бихьуледухъ бокь-
араб лъугьа-бахъиналъе къимат кьезе 
ва цIализе бокьуледухъ гьеб хъвазе. Ду-
нялалдаго лъалел блогеразда гьоркьо-

Дагъистанги буго, Россиялъул 
киналго регионазда гьоркьоб,
бищунго кинабго рахъалъ
берцинаб МугIрузул улка!

са, дица цIалула Рамзан Къадыровасул, 
Дмитрий Медведевасул, Собчакил бло-
гал. Амма нилъералго дие гьездасаги ро-
кьула. 

– Аслияб къагIидаялъ лъицаха мун цIа-
лулев?

– Дидани кколеб букIана гьел дир гIел-
бащадал ругилан. Амма гьенир ратана 
батIи-батIияб гIелалъул гIадамал, гье-
зда гьоркьор «МагIарулай» журналалъул 
хIалтIухъабиги. 

– Блогеразда гьоркьорб конкуренция 
букIунищ? Яги нуж гьудулзабийищ? Про-
фессионалияб этикайилан абураб жо 
букIунищ нужер?

– Конкуренция гьечIо. Гьудулзабийи-
ланги абизе кIоларо, амма цоцазул адаб-
хIурмат гьабула. Ва кидаго цIехола пост 
гьанибехун босизе бегьилищилан, цоца-
зе ссылкабиги кьола. 

– Планалда щибха бугеб? Щуго сонал-
дасан кив вихьулев мунго дудаго?

– Гьел планазе дун лъикIав гьечIо. 
Кинабго дица, чваххун унеб гIор гIадин, 

биччан тун букIуна. Къисматалъ кинаб 
сайгъат гьабилебали лъаларо – тIаде-
гIанаб хъулухъгIаги щвеларищ диеяли. 
Кинаб план гьабуниги, Аллагьас хъвараб 
букIинарищха!

– Гьал магIарул руччабаздехун кинаб 
бербалагьи бугеб дур?

– Нилъер руччаби руго дунялалда 
бищун берциналги, лъикIалги, гIакъи-
лалги, къиматалги, сабуралги, киналго 
кавказалъул руччабазда гьоркьобги гье-
динаб хаслъи буго нилъер руччабазул. 
Дагъистанги буго, Россиялъул киналго 
регионазда гьоркьоб, бищунго кинабго 
рахъалъ берцинаб МугIрузул улка!

Виолетта Ратенкова

Блогосфера 

КигIан захIматаб букIаниги, ахIвал-хIалалъул хал-шал-
ги гьабун, кIвар бугел проблемаби лъималазул омбудсмен Ма-
рина Ежовалъ киназдаго рагIизарула ва, бакIалъул хаслъиги 
хIисабалде босун, нух батизе хIаракат бахъула. Рагьун, бугеб 
хIалалъ гьел проблемабазул бицунеб букIиналъ, гьелъ жиндего 
тIаде цIала журналистазул интересги. 

Жакъа  гьей йиго нилъер журналалъул гьобол.

ХIакъикъат
  санагIатаблъун
          букIунаро

Марина Ежова

– Марина Юрьевна, лъималазул ом-
будсмен – гьеб захIматаб, гIемерал ра-
хъал хIисабалде росизе ва тIубанго гъор-
лъе лъугьине кколеб хIалтIи буго. Гьениб 
юристасул, психологасул, социологасул 
лъайги къваригIуна. Дуца бищунго кIвар 
бугеблъун щиб рикIкIунеб?

– Пачалихъалъ гьабсагIат лъималазде, 
киданиги кьечIебгIан кIудияб кIвар кьо-
леб буго: школал ралел руго, кванториу-
мал, ИТ-клубал рагьулел руго. Гьединал 
учреждениял гьечIел бакIаздаги, библи-
отекабазда электрониял порталал рагьун, 
мастер-классал тIоритIун, балагьулеб 
буго рес лъималазе лъай кьезе. Гьезие 
бокьи буго аслияб шартI. ГIемерисеб ме-
халъ бокьуларого буго. Гьале нилъехъа 
кутакалда лъикI бажарана, гIарцул гуро-
ни къимат гьечIеб, капиталистазул гIел 
гIезабизе. ЖамгIияталъе гIоло, харж-му-
хь гьечIого хIалтIи гьабулел чагIи гьез 
гIабдалзабилъун рикIкIуна. ГIумруялъ 
цIалделев, жиндаго тIад хIалтIулев ву-
кIинги чIамучIаб жолъун рикIкIуна гьез. 
Щибизеха гьеб? «Блогерилан» гIажаибаб 
хъулухъ буго гьанже баккун. ХIапаро-
ялдагIанги гIакълуги къваригIунареб, 
миллионалги щолеб. Нилъер жамгIиял 
хIарактчагIи щал гьанже? Кинабго кибго 
кидаго гьабун бажарулел чагIи. Щивлъун 
хIалтIулев вукIине кколев къойида жаниб 
анцIго тадбиралде щолев чи. Сундул про-
фессионал дов? Лъимал матIабилъидал, 
жидер берда цебе бугеб гьабула гьезги. 

– Нижеда рагIана лъималазулги хъиза-
налъулги божилъи гьабурав чиясул (упол-
номоченный) аппараталде лъагIалие  
анлънусго гIарза бачIунилан. Мадугьалихъ 
регионазде данде ккун, гьеб кIиго нухалъ 
цIикIкIун буго. Бищун кIудияб гIилла щиб, 
гьединан гIемерал суалал нилъер лъи-
малазда хурхун рукIине? БакIалъул нух-
малъулез гIинтIамуларогойищ? ГIарзгун 
рачIине кинал гIиллаби бищун гIемер 
рукIунел?

– БитIараб бицани, 650 – гьел руго кагъ-
тида хъван рачIарал гIарзал. 2023 соналъ 
нижехъе кинабниги 1447 гIарз бачIана. 
Киназегоги бокьун букIуна дунгун дан-
дчIвазе. Гьебни диде бугеб божилъи буго. 

Цоги миллияб хаслъи – проблемаялъул 
бицине хIадурал рукIуна киналго, гIагар-
лъиялда, мадугьаласда, росуцоязда лъа-
леб гьечIони. ГIарац кьун гурони адвокат 
щоларелъул, лъималазул омбудсменасде 
букIунеб бугоха хьул. Я гIарац, я цогидаб, 
нижее гьездасан къваригIараб букIуна-
релъул. Адвокатазилан абуни, гьел цIала 
лъугIелго гьечIеб судалъул процессал-
де. Нижеца хIаракат бахъула судалде ине 
ккечIого суал тIубазе. Нижехъе рачIунел 
суалалги цIакъ батIи-батIиял рукIуна: 
Дир вас школалда тIоцебесеб партаялда 
нахъа вукIинавулев гьечIилан абурал-
даса байбихьун, лъималазда тIад зулму  
гьабиялде ва гьев живго жинцаго чI-
ваялде ккезавиялде гIунтIун. Цоги гIе-
мерал эбел-инсул гIарз букIуна лъима-
лазе кинабго хиралъун бугилан, гьезие 
къваригIараб-тараб, дараби, росизе рес 
гьечIилан. Инвалидал-лъималазе шар-
тIал ва гьезие къваригIунел врачал-спе-
циалистал росабалъ гьечIилан. Гьез гIарз 
гьабулареб жого лъаларо дида. 

Нухмалъулезул бицани, гьелги батIи-
батIиял руго: цо-цо бакIалда лъачIого, 
бихьичIого батула проблема, лъарабго 
кумек гьабула. Цо-цо бакIалда гьезда-
ги щибго гьабизе кIолареб букIуна ахI-
вал-хIал. Цо-цо гIорхъолъа арал лъугьа-
бахъи налги камуларо. 

Гьале цо районалда гIемерлъимала-
зул эбел эбелъиялдаса махIрум гьаюн 
ятун йиго. Опекаги батIияв чиясда тIад 
гьабун, досие щолеб букIун буго лъима-
лазул гIарац. Жийго гьезул эбел гурей-
лъи гьелда лъан буго лъималазе пособие  
гьабизе МФЦ ялде араб мехалъ. Гьениб 
ниж гъорлъ  журан тIурачIо, уголовнияб 
делогицин рагьизе ккана.

- БитI ккечIел, лазат бахъарал хъи-
занал структурабазул бетIер унти буго. 
Кинаб хIалтIи гьабулеб бугеб лъималазул 
омбудсменалъ гьединал хъизанал нухда 
рачине. ВахIшиял эбел-инсудаса лъимал 
цIунизе кинал инструментал нужеца 
хIалтIизарулел? 

- Лазат бахъиги батIи-батIияб букIу-
на. Цо бакIалда ратIалъи ва лъимал-
ги къайи ги бикьи. Гьениб лъимал руго 

Профессионал

гьезул ярагъ. Лъимал аскIор ругезухъ 
рукIуна выплатабиги, алименталги, дов 
дандияв хIакъир гьавизе ресги. Гьеб за-
манаялъ къварилъиялъ къвалги бан 
рукIуна лъимал – рос-лъади рукIарал 
ругониги, эбел-эмен цере рукIараллъун 
рукIунарелъул. Цо-цо бакIалда гьекъо-
леб жо яги наркотикал, цогидалъ цIакъ-
го мискинаб хъизан, лъималазул тIалаб  
гьабизе рес гьечIеб. Цо-цо нухалъ гьелъул 
гIаксалда: кинабго тIокIборчIун ва бе-
челъиялъ бетIер сверизабун. Цо-кIиго 
бакIалъул турниралда бергьунилан жив-
го Тайсонлъун вихьулелги рукIуна. Амма 
гьев гIолохъанав спортсмен гуро, вукIи-
несев уголовник вуго. Гьел щивасде бати-
зе ккола хасаб нух. 

ГIемерал социалиял, творческиял, 
лъайкьеялъул проектал руго нижер. КIо-
гоялдасаги тIаде. Мисалалъе «Хинлъи 
кьола» йилан абураб акциялъ, чIахIи-
ял классазул гIолилазда эркенаб заман 
кин тIобитIилебали малъула, гьедин-
го специалистал ахIула къватIахъ жеги 

гIечIел гIолилалгун жамгIияб хIалтIи  
гьабизе. Гьеб акциялъ гьабизе иш гьечIого  
къватIахъ лъугьарал лъимал ралагьула. 
Къаси мехалъ гьел гIолилал ракIарарб ба-
кIалде уна, рехон тарал бакIазде ун, гьел 
ралагьула, гьел рокъор щай гьечIелали 
лъазабула, кинал проблемаби ругелали 
цIехола, рокъоселгун хабар данде ккеза-
бизе малъула яги кризисалъул централда 
рекъа-решон ккезарула, закон  ва къадру 
цIунун хьвадизе малъула. ЦIакъго хIажа-
таблъун батана «Эбел-инсул жанахI» абу-
раб проектги, эбел-инсуца гIолилалгун 
кин хабар данде ккезабилебали малъулеб. 
Гьанже гIолеб гIел батIияб буго, гIадат-
лъун рилълъарал, ругьунал тарбия кьея-
лъул къагIидаби гьезие данде кколаро. 

– Кинал социалиял идарабигун хурхен 
гьабулеб лъималазул омбудсменалъ? Гьеб 
хурхеналъул пайда бугилан абизе бегьу-
лищ?

– БичIчIанихъе, лъималазул гуреб 
темаго букIунеб гьечIо. Нижеца хурхен  
гьабулареб, я пачалихъияб, я жамгIияб, я 
динияб идара гьечIо. Дие батIалъи гьечIо 
лъица кумек гьабуниги, аслияб мурад 
буго лъимералъе кумек гьаби. Пайда бу-
гищилан абураб суалги хIиллаяб буго. 
Киналго гьел идараби рукIине кколедухъ 
хIалтIулел рукIаралани, кумек тIалаб  
гьабулел чагIи рукIинароан ва дие хIалтIи 
букIунароан. 

– Палестинаялдагун Израилалда бугеб 
тунка-гIусиялъ жиндирго хиса-басиял 
гьаруна миграциялъул политикаялда жа-
ниб. Цогидал регионазго гIадин, Дагъиста-
налъги къабул гьаруна рагъудаса тIурун 
рачIунел палестиназул хъизанал. Гьезул 
лъимал кин ругьунлъулел ругел нилъер ре-
спубликаялде? Гьезул кинал суалал дуца 
тIуразе кколел ругел?

– Палестина буго бокьарав сахав чи-
ясул рекIел унти. ООНалъул Генералияв 
секретарас абуна, жакъа къоялъ бищун 
кIудияб лъималазул хабзал Газа бугилан. 
Абизени абуна, амма гьеб рагъ чIезабизе 
кинаб букIаниги иш гьабичIо. Газаялда 
щибаб 5-6 минуталда жаниб цо лъимер 
чIвалеб буго. 

Омбудсменасул хIалтIул кIвар бугелъул 
цояблъун ккола рагъал ругел бакIаздаса 
лъимал хвасар гьари. Анлъго соналдасаги 

на, берцинал бакIаздеги рачана, кинабго 
лъикI буго. Дир тIалабалде гъоркье кко-
лев щинав чиясухъе дица дирго телефон 
кьола ва гьоркьов чи кквечIого бокьараб 
суал тIубала. Нижецаги киназего кумек 
гьабула, гIемерисез нижееги гьабула. Гье-
ле гьединаб лъикIлъиялъул гор буго. 

– ГIаданлъи. Кинаб бакI кколеб гьелъ 
нужер хIалтIулъ? Абизе бегьулищ гьеб бу-
гин аслияб шартIилан? 

– «ГурхIел-рахIму, ракIунти буго гIа-
дамасул бищун тIадегIанаб форма», – йи-
лан абуна Ф. Достоевскияс. Гьеб рахъалъ 
Дагъистаналда хIалтIизе цIакъ бигьа-
яб буго. Нилъер руго, чияр къварилъи 
жидерго гIадин борхулел ва ахирисебги 
кьезе хIадурал, кутакалда лъикIал гIа-
дамал. Гьаб хIалтIулъ аслияб шартI буго 
гIаданлъи. Лъимералъул къисматалъул 
суал бугеб бакIалда, гьеб цохIо букIаниги, 
рекIехъ гIенеккизе ккола. Дида лъала дир 
ракI сундуе гIоло кIетIолеб бугебали…

 

ГIайшат Тажудинова

буго нижеца ГIиракъалдаса ва Сириялда-
са лъимал нахъе рачунел ругеб. Гьениса 
нижеца 350 лъимер бачана рокъобе. СВО-
ялдаса нахъе рачарал лъималазул къадар 
азаргоялдасаги тIаде ана. Гьеле гьелъие 
гIололъидал Украинаялъул нухмалъулез, 
лъимал рикъулел ругилан, нижеде гIайиб 
гIунтIизабураб. ГIемерисел дир коллегаби 
европаялъул пачалихъазул санкциязде 
гъоркье ккана. Гьединан, федералияй 
омбудсмен Мария Львова-Белова  халкъа-
зда гьоркьосеб уголовныяб судалъ жаний 
тIамизе ордерцин кьуна. Ниж хIинкъун 
рукIана тIокIал лъималазда хадур ун ба-
жариларилан. ТалихIалъ Палестиная-
лъул лъимал кумек щвечIого хутIичIо. 
Жакъа нилъер республикаялда гьитIи-
нал палестиназе киналго шартIал чIеза-
рун руго.  Меликовасги гьезда тIад квер 
лъун буго. Гьеб гуребги, гIемерал дагъи-
станияз гьезие кумек гьабизе бокьи за-
гьир гьабулеб буго.  Рес букIаго киназего 
кIудияб баркала кьезе бокьун буго.  Гьел 
лъимал уна школалде., Жиндиего бокьун 
цо тохтурас киназулго гIусалги къачIа-
на. ЦIияб соналъул байрамги тIобитIа-

Профессионал

ВорчIана.   Цо кинабалиго хIинкъи рещтIана рекIелъе. РакIалде щвана микьгоялда цо 
чIамучIаб интервью букIин ва, гьелда хурхун, менталияб гIазаб-гIакъуба нахъе тIамун 
тана. 

ЧIамичIого цо жоги къулчIун, кофеялъ кIалги бухIун, катида ван гIодов ккезеги вахъ-
ун, гьелъул рази гьечIеб гьаркьихъги гIенеккун, букIкIуркIкIинчIеб гIадаб ретIелги 
ретIун, рокъоса къватIиве лъугьана.

КъватIиб – сордо гIадинаб рогьел. Каспийскалъул хъван-хъвани букIана рагIулеб. 
Кьижа дир хирияб шагьар, дуе гIадин талихI дие кьун гьечIин.

Рогьалилъ рахъарал гIедегIун рукIана жидерго ишазде. Цоял анализал кьезе. Цогидал 
гьезухъа анализал росизе. (Я Аллагь, батагиха гьев къисматалъе мутIигIав чиясда гьел 
анализада жаниб, жиндирго цIар кьелеб гIадаб, гIелмуялъе интерес бугеб жо).

ГIажаибаб жоха, гьеле гьеб рогьалил гIужалъ лъабго лъалев чи дандчIвана дида.  НекIо-
ялдаса рихьун рукIинчIел. Гьанжеги рихьун рукIинчIеланиги дагьабги лъикI букIинаан. 

ГIадамал батIи-батIиял, амма киназулго цого суал:
– Жеги чIужу ячинчIищ? Сундухъ валагьунха вугев?
Дида киданиги лъалароан кин гьел суалазе жаваб кьелебали:
А)  Дунго гIабдал гIадин вихьичIого вукIине.
Б) Дов суал кьурав гIабдаллъун кколаредухъ. 
Диени тIоцебесеб вариант бокьула. Гьале гьаб нухалъги бичIчIизабуна: «бе- ме, гьа-

дин-додин, гьавуралдасаго вуго гьадинав».
ГIадамал батIи-батIиял, амма дир жавабалъ гьезул къаркъалаялъе цого асар гьабула:  

божичIого гIадин гьимигун «халат бахъинабуге, цIацIаге гьеб суал» илан тIагIуна дир 
гIумруялдаса. 

Амма гьеб къоялъги ячинчIоха дица чIужу. 
Дун дуго ДАГЪ ва дие буго 35 сон. Гьелъул магIана буго цо-цоял дида гурхIулилан, цо-

гидал божилъиго гьечIого гIадин ралагьулилан абураб. Дица, машинаги тIасан бачун, чи 
чIчIинтIун вукIараваницин рукIинароан дие гьелгощинал суалал. Щибха гьабилеб, гье-
динги букIунайилан абулеб гIадин.

Спикерасухъеги щун диктофон биччайгун бичIчIана дида, диргун гара-чIвариялъе ва-
чIарав чи Дагъистаналдаго бищун талихI гьечIев руччабазул гугариялъул тренер вукIин. 

–  Цониги чемпион гьечIо дир! Цониги! – йилан абун бицана гьес, – Гьединлъидал цо 
щиб букIаниги лъикIаб жо гьабизе ккеларищ дица гьезие.  БитIараб гьечIищха?  БитIа-
раб буго! Гьединлъидал дица диего рагIи кьун буго гьел талихIаб ригьнаде кьезе. Гьа, дур 
йигищ чIужу?

–  Божиледухъ гьереси бицине кколеб бакIалда, дун, цIорораб гIетIги бан, кабине-
талъуса къватIиве кIанцIана.  Хвезабураб интервьюялъухъ редакторас магIидаги вазе 
вуго дун. Амма бахIаразул парадалдаса гьебго лъикIилан ккана дида. 

     Дица
                 чIужу
      ячинчIеб
                  къо

Щвана дирго рукъалда аскIове.  Векерун щуабилеб этажалдеги вахун, «чIужу гьечIев чи 
чи гуро», «дур эбел-инсуе лъимал рокьун руго» йилан абурал харбаздаса, рахан нуцIагун, 
вахчилилан вукIана…

Къисматалда махсаро бичIчIуларелъул. Махсаро гьабизе байбихьани, гьеб чIезабизеги 
кIоларо. Ункъабилеб тIалаялда дандчIвана мадугьал.  Гьес I0 соналъ абулеб буго дида: 
«Дуе  30 сон буго гурищ? Заман щун буго, вац, хадуб захIмалъила», – ян. 

Гьаб нухалъ гьесда ракIалде щвана кидаялиго дица ремонт гьабулеб букIин. Гьеб зама-
наялъ гьес чIужуялда абун буго:

– Русикил рокьи ккун буго цо ясалъухъ, амма гьелъ абун буго: «Ремонт гьабичIони дун 
дуе ячIинарилан». Гьале гьанже батареял хисулев, обоял седолев вуго. 

– Гьелъул нахъегIанлъи бихьуларищ, – илан гьелъ мадугьалалда бицун буго. 
– ЦIодорлъи щиб гьелъул! – илан гьелъ гъоркьияб тIалаялда ругел мадугьалзабазда 

бицун буго. 
Гьей гьез ургъарай абурай дир гьечIелдаса чанго сон ана, амма зама-заманалдасан 

гьейги ракIалде щун: «кидагIаги гьав 45 квартираялдаса гIоркьилас чIужу ячуней?», – 
илан ралагьун чIун руго гьел. 

Мадугьални дица веццана. ЦIакъ лъикI ургъун бугилан. Вуди АленгIаги кивдай гьеб 
заманаялъ вукIарав, киношедевр бахъилаан гурищ. Мадугьалас, велъизеги велъун, дун 
виччана. 

Дун свакарав, макьихарав, дирго квартираялде кIкIуржана ва кьижун ккана. БичIчIу-
леб жо гьечIищха – дида ДОБ БЕРТИН макьилъ бихьана…

Дунги бахIарайги руго, рахъунги чIун, вас гьавураб мехалъ кинаб туманкIалъ кибе 
речIчIизе колебали ва киса гьеб учузго босизе бегьулебали бицунесухъ гIенеккун. Цинги 
микрофоналде аскIове вачIунев вуго дов, дида рогьалилъго данде ккун вукIарав лъалев-
хъвалев, гугарухъанасул трикоги ретIун ва гьес гьикъулеб буго:

– Жеги чIужу ячинчIищ? Сундухъ валагьунха вугев?  
ВорчIана. Доб кинабалиго хIинкъи буго гьанжеги нахъа чIун. Радал букIарабги ракIал-

де щун, дун гьелде тIаделъана.
МагIна щибха аб гIумрудул? Сундулъ? Мун щиб? Кидаго дида тIад щай мун белъулеб? 

Махсарабазда нахъа дурго хIинкъиги бахчунищ бугеб, хъурумсахъ?!
Дица угьун биччана. Гьимана. БачIа къвал базе, дир хирияб хIинкъи. ЦохIо дуца кьола 

дие магIнаял суалал! 

Руслан Бакидов 

Гьаб буго т1убанго, т1оцебесеб 
«в» ялдаса бахъараб ахирисеб «л» 

ялде щвезег1ан, ургъун бахъараб 
хабар. Г1ахьалчаг1иги дунялада 

ругел чаг1и гуро. Хасго мадугьал.

Хабар

Пардав къазегIан, кинабго 
дир гIумру театралъухъ 
ралагьаразда цебе лъун
букIуна...

Зинаида Чавтараева

 Жакъа Зинаида Чавтараевалъул репер-
туаралда руго гIамал хаситал, жанровиял 
хасиятал, социалияб положение бихьи-
забулел батIи-батIиял ролал. Гьел ккола 
Шекспирил Джульеттаги Офелияги («Ро-
мео ва Джульетта», «Гамлет»), Ф. Г. Лоркил 
«Бернард Альбал рукъ» спектаклялдаса 
Адела, Б. Рамазановасул «Махсараде ккураб 
рокьи» ялдаса Баху ва гьел гурел цогидалги 
сценаялъул сипатал.

Зинаидаца лъикI кечI ахIулаан ва 
гьелъул, киналго ясазул гIадин, анищ 
букIана артисткалъун яхъине.

Балагьараз бицанихъе, (тумазул те-
атралде нижер коллектив кидаго ахIу-
лелъул, лъала), нилъер героиня ракIалъ 
йосулей гIолохъанай, берцинай актри-
са йикIин гуребги, гьелда тIокIборчIун 
лъалеб буго рахьдал мацI. Гьелъулъ буго, 
балагьарал спектаклялъул дунялалде ра-
чине, гьез да образал ракIалда чIезаризе 
махщелги гьунарги. Жиндирго гIолохъ-
анлъиялъухъ балагьичIого, гьелъулъ буго 
байбихьулел актерал творчествоялъ «ун-
тизаризе», чIаголъизаризе таваккал-ба-
жариги.

– Дун ракI-ракIалъ йохула, театралде 
гIолохъанал, беразулъ кунчIи бугел гIада-

мал рачIиналдаса. Гьезул сценаялде ракI 
буго. Дие гьелъул кIвар буго, щайгурелъул 
дилъгоги иллагьияб рокьул цIа гьелде-
хун букIиналъ. Театрги чIагояб къаркъа-
лалъидал?! Гьеб кидаго цIилъулеб букIуна, 
– ян бицана Зинаидаца.

– Щиб кколеб дуе театр?
– Театр буго нилъер гIумрудул матIу. 

Константин Станиславскияс абуна: «Те-
атралъул цохIо рекIелгъеялъулаб магIна 
букIарабани, гьебщинаб захIмат гьелда 
жаниб лъезе ккелароан. Амма театр буго 
гIумру матIуялъусан бихьизабулеб искус-
ство» – ян.

– Цойги гьесго абуна: «Театр ретIел ба-
леб бакIалдасан байбихьулилан»…

– Дун разияй йиго Станиславскийгун. 
Театр кколаро гIицIго труппа ва режиссер. 
Гьеб ккола художникалги, костюмерал-
ги, реквизиторалги, осветителалги… Гьеб 
буго кIудияб гъункараб коллектив, сцена-
ялъул хIалтIухъанасдаса байбихьун, у-у, 
гардеробщицаялде, билетершаялде гIун-
тIун. Постановка гIадамаз къабул гьаби ба-
раб буго киназдаго.

– Щал чагIиха кколел актерал?
– Гьел руго гIажаибал, ракI тIеренал 

гIадамал. Театралъул актерлъун гьаб за-

ГIумру тIамизе 
ккола сценаялда!

Театр

Эффенди Капиевасул цIаралда бугеб Тумазул музыкалиябгун драма-
ялъул пачалихъияб театралъул актриса, ДРалъул мустахIикъай ар-
тистка, Халкъазда гьоркьосеб миллиял театразда гьоркьоб тIобитIа-
раб фестивалалъул «Бищун лъикIаб руччабазул роль» номинациялда  
бергьарай Зинаида Чавтараева театралде ячIана гIумрудул 18 сон барай 
гIолилай. МахIачхъалаялъул музыкалияб училищеялъул студенткаялда 
рагIана театралъул труппаялъе кечI ахIизе махщел бугел актерал хIа-
жат ругилан. Зинаида, жиндирго гьунар бук1иналъ, гьебго къоялъ йоса-
на хIалтIуде, «Рокьиги магIуги» спектаклялда Гъумекиса ПатIиматил 
роль хIайдалин абуни, лъугьана театралъул цересел артисткабазул цо-
яйлъун.

маналда хIалтIула цо шартIгун – дуе сцена 
рухIгIан бокьулеб букIиналъ. Цевевахъи-
налда дуда кIочене ккола рукъалъул хIал-
тIиги кинабго ургъел бугебги. Щибав ак-
тер ккола цIалдохъан, нижеца абадиялъго 
лъазарулел рукIуна цIиял ролал. Сценаял-
де рахъунелъул, диваналде цере рахъунел 
гIадин уна ниж, аслияв диванбег ккола 
зритель. Дицаго дидаго чанги гьикъула 
дица: бегьулищ театралда гьелдехун рокьи 
гьечIого хIалтIизеян. Актерасул машгьур-
лъи батани, гьеб ккола гьесие жиндирго 
иш бокьулеб букIиналъул гIаламат. Лъи-
кIаб магIнаялда, инсанасда сценаялда хIазе 
кIоларо. Гьес гIумру тIамизе ккола сцена-
ялда!

– Фаина Раневскаялъ гIемер абулаан: 
«Дица малъуларо «хIазе» абураб рагIи. 
ХIазе бегьула кагътал, шашкаби, чуял 
риччай. Сценаялда гIумру гьабизе ккола» 
– ян.

– Кидаго гIадин, Раневская битIарай 
йиго. Роль дудаго гъорлъан биччачIони, 
дуца гьеб лъикI хIан букIунаро.

– РекIее къабуллъичIел ролал хIазе кка-
нищ дуца?

– Узухъда, ккана. Амма дица гьел рехсе-
ларо. Цо-цо къабуллъичIел ролал хIайдал 
бачIуна машгьурлъи, хIатта, дунялалдаго 
цIар рагIарал актеразецин.

– МукIурлъе, кIочанищ текст спекта-
клялда?

– Гьеб жо кколарев актерцин вукIунев 
ватиларо.

– Кинха ахIвал-хIалалдаса йорчIулей 
йикIарай?

– Киназго гIадин, ипровизация гьабула-
ан нухаго.

– Бищунго сценаялда сундукьа хIинкъу-
лей?

 Короновирсуалъ унтун хадуй хIинкъизе 
байбихьана гьаракь къиналда. ГьабсагIат 
къвакIун чIун йигоха.

– РакIунтун, унго-унголъун гIоданищ 
сценаялда?

– ГIемерго. МагIу бачIуна гьабулелъ, 
амма гIоди мурад гуро. Театралъул ре-
жиссер Немирович-Данченкоца абухъе, 
дун гIодула сценаялда захIмалъун я квеш 
букIун гурей, персонажасул рекIелъ гьеб 
лахIзаталъ бугеб асар дирго рекIелъе бич-
чан. Дие бокьула сценаялда ритIухълъи. 
Елъиги гIодиги бачIуна ракI-ракIалъ, зри-
теласе асар гьабизелъун. Дир гIумру буго 
сцена. Дун гьабсагIат Зина гурин, Джу-

льетта, Офелия, Адела йигин ракIчIезабула 
дицаго дирго. КIодо гьабулей гуро, кигIан 
диего гротексалъул ролал рокьаниги.

– Комедия, трагедия ялъуни драма? 
– Драмаги трагедияги. Образ гъваридаб 

бугогIан – жеги лъикI.
– Режиссер – деспотищ демократищ?
– Дида ккола, режиссер, актерал це-

рехун туркIизаризелъун, деспотлъунги 
вукIине кколилан. Гьесул гъуждузда буго 
тIолго труппаялъул, кIвар бугел хIукма-
базул гьир. Гьебго заманалда режиссерас 
рагьула щивав артист гIеялъе ва творчес-
кияб рахъалъ рагьиялъе шартIал.

– Кинаб рекIел асар дур букIунеб спек-
такль лъугIун хадуб, гIадамаз хъат чIван 
сценаялде тIадюссун ахIулелъул, тIугьдул 
кьолелъул?

– Дилъ борчIула кIудияб баркалаялъул 
асар, гьединаб рес щваралъухъ. Щибаб 
спектаклалда батIи-батIияб букIуна зал, 
жиндиего хасиятаб энергиягун. Щибав 
зритель вухьун вукIуна сценаялде жин-
дирго хаслъиялъ. Дун йохарай йиго щибав 
зрителгун театралъул гIаламатаздалъун, 
гьелъул мацIалдалъун гара-чIваризе щве-
ялдаса. МацIазул бицунеб бугелъул, спек-

таклял нижеца лъола гIурус ва тумазул ма-
цIазда, гьелъул лъикIаб хIалбихьиги буго.

– ГIемерал машгьурал артистаз, Ра-
невская гIадал цIар рагIаразцин абула, 
спектакляздаса хадуб асаралъ кьижи-
зе кIоларого рукIунилан. Дур кин бугеб 
гьелъулгун иш?

– Дирги гьединго. Ниж пишацоялгун 
гIодорчIун хутIула гримеркаялда кофеял-
да нахъа, бицуна спектакль кин арабали, 
дандрала творчествалъулал пикраби, ла-
зат босула, театралдасаго къватIире ин-
чIого, гьудул-гьалмагълъиялъул сверия-
лъул. Гьеб мехалъ бичIчIула дида дун гьаб 
махщалилъ гIадада гьечIейлъи ва дунго та-
лихIайлъун рикIкIине бегьулеблъи.

– Дуе талихI гIицIго сценаялдайищ бу-
геб?

– Гуро. Театралъул дие кIвар буго, амма 
гьеб дир кинабго гIумру гуро. ТIадегIанас 
гIумру гIуцIун буго, инсанасул талихI хъ-
изаналъул гъанситоялда ва гьудулзабалъ 
батиялъулъ. 

Мисалалъе, актеразулаб талихI букIуна 
махщалил батIи-батIиял аспектазда: кI-
вар бугел, интересал ролал хIаялда, батIи-
батIиял дунялазде, асаразде жанире лъу-
гьиналда, ишцоязул ва зрителазул рокьуе 
мукIурлъиялда, рец-бакъ, творческияб 

цебетIеялда, батIи-батIиял фестивалазда 
гIахьалъиялда ва гь.ц.

Хъизанин абуни актрисаялъе кко-
ла – аскIор ругезул бичIчIи ва рокьи, за-
хIмататал лахIзатазда кверчIвай. Рукъ 
ккола нилъер рекIее рахIатаб, парахатаб, 
хадусел захIмалъабазде данде къеркьезе 
къуват кьолеб бакI. Актрисаялда батизе 
ккола жиндирго хIалтIудаги рукъалъул 
талихIалда гьоркьобги баланс. Рокъосе-
зулги гьудулзабазулги квербакъиялъ ку-
мек гьабула профессионалиябги хасабги 
гIумруялда талихIайлъун йикIине.

– Хасаб гIумруялъул бицинищ рагьун?
– Бицинаро. Араб гIасруялда советияб 

киноялъул ва театралъул цIваби   рахчун 
рукIунаан балъголъиялъул нуралъ. Лъи-
даниги лъалароан гьезул хасаб гIумруя-
лъул. Гьел рукIана «маххул» пардавалда 
нахъа. Ахирияб 30 соналда жаниб байбихь-
ана бугеб щинаб гIумру рагьун бихьизаби-
зе, «шкафазда жаниса скелетал» къватIи-
ре рахъизе. Гьеб гIемерисезда чIалгIинеги 
чIалгIана. Диеги бокьуларо. Дир гIумру ра-
гьараб хъатиниб лъун бихьула сценаялда-
сан, пардав данде цIазегIан… 

Виолетта Ратенкова 

Савдат ХIажиевалъул эбел-эмен 
руго ЦIумада районалъул ТIисси ро-
сулъа, гьей гьаюна ва гIуна Хаса-
вюрт районалъул Могилевское росулъ. 
Къисматалъ ячун, гьанже Савдат 
хъизан-лъималгун гIумру гьабун йиго 
Франциялда. ВатIаналде бугеб чIал-
гIеналъ хъвазе байбихьанила жинца 
кучIдулилан бицана Савдатица. Ки-
даго бокьулеб букIун буго Расул ХIам-
затовасул творчество, рекIехъе цIа-
лулел рукIун руго кучIдул. Франг мацI 
лъазабулаго, цадахъ лъазарун руго 
авар хасал хIарпалги грамматикаги, 
жиндирго кучIдул хъвазе.

Савдат
ХIажиева

ВатIан

ВатIаналъухъ рокьи, сун унареб цIа
РекIун буго дида, рикIад йигелъул.
Дир борхатаб тIалъи цIунулел цIумал,
Роржун рачIа дихъе, урхъун йиго дун.

Дир берцинал мугIрул, борхатаб тIалъи,
ТIолго дуй бачина берцинаб бакъан, 
Каспиялъул гьури, бацIцIадаб гьава,
ТIолго дуе хъвала кочIол рагIаби.

Дур халкъалъул къвакIи, рагIул шулалъи,
Гьаб дунял рагIалде цIехон щолареб,
Дур гIадинал васал кирго ратичIо,
ЯхI-намус цIунарал, цIумал гIадинал.

Рикь-рикьарал нухал

Валагьуге диде сихIирал бераз,
Дур балагьи дие балагьлъун бугин.
АхIуге дие кечI, хъваге дий сарин,
Сири балеб бугин мун вихьаравго,

ЧIваге гьанже наку, гьедуге дие,
Дур хIилла-макруялъ гIорцIарай йигин,
ХIажат гьечIо гьанже рокъул бицине,
Чара хварал къоял гIемер рукIанин. 

ГIела, гьудул, гIела, махсара гIела,
Ана гIолохъанлъи, ана аб гIумру,
Дур магIил гIораца хIор чIун батани,
Дир магIил ралъдада лъеданин гама.

Мун дир МахIмуд гуро, дун Муи гуро,
Гьанже нилъер нухал рикь-рикьун ана,
Дуе хъвараб дир кечI, ахIараб сарин,
ЦIорораб рекIеда бикIун те, даим.

Дир дада

Дир гIадинав дада лъилго вугодай,
РекIел анищазул кIудияб гъамас.
Мун нижер гIумрудул гвангъараб чирахъ,
Мун дур тухумалъул чIухIараб байрахъ.

Халкъалъе вокьулев, къимат цIикIкIарав,
Хъулухъ гьитIинаб дур, къимат кIудияб,
Мун аскор щваразул мурад тIубалев,
Киналго дудаса рази гьарулев.

БухIулеб, бежулеб буго гьаб дир ракI,
Къисматалъ рикIкIаде кканин дунилан,
Дуе дир тIалабалъ рахIатго щвечIин,
ТIадегIанав Аллагь, цIуне дир эмен.

Дада, дун дудаса чIухIарай йиго,
Мун лъикIал ишазул цевехъан вугин.
Дур къадру цIунила, къимат цIунила,
Мун нижер кIудияб пикрабазул гIор.

Кьеги БетIергьанас халатаб гIумру,
ТалихI кьун вохаги хъизамалдаса,
Алжанул нуцIида цIар хъван батаги,
МустахIикъав вуго мун гьеб цIаралъе.

Гьадамазда гьоркъоб къимат кIудияв,
Гьудулзабазда гъорлъ къадру борхатав,
ГIадамазул талихI, мун асков вукIин,
Лъималазул талихI, мун нижер вукIин.

Эбел

ГIумру халалъаги, хирияй эбел
Дие гIумру кьурай, дий хинлъи кьурай
Сардил макьу гIечIей, къад хIалхьи лъачIей,
Каранде ниж жемун, къвал бан гIорцIичIей.

Ихдалил къояца, милъиршо гIадин,
Дур тIанчIи сверухъе, ссанал тирарай,
БецIал сардабаца, рахIат лъачIого,
Сордо рогьинегIан ниж кIийикIарай.

Ниж ракъизе течIей, къечезе течIей,
РакI боххун хутIаяй, хирияй эбел,
Дур берцинаб нуралъ, хIикматаб ракIалъ
Гвангъун буго дунял, чIаго йикIаго.

МагIарулай,
дуй бакъ гьимулеб
буго

Амма къисматалъул къварилъабазда
КIвечIо, магIарулай, мун къезайизе,
Къваридаб гIумрудул согIал ругъналъги
МагIарул берцинлъи цIунана дуца…

Майсарат Сайпудинова

МугIрул чIужугIадан. МугIрузул согIлъи щварай. Гьезул къвакIиялъ 
лъадарарай, кьвариялъ еэдарай. Гьезул согIаб ва хъачаб гъасда гIамал 
чаранлъун бекIкIарай, къуватай чIужугIадан. Сундулъха гьелъул къуват 
бугеб - магIарулалъул къадру тIадегIанаб даражаялде бахинабун бажа-
риялъулъ. Гьединал руччабаз гурищ миллаталъул тарихалда жидерго 
цIаралги толел ругел. РекIелъ бугеб къварилъи-захIмалъиги бакIлъиги 
аскIор ругезда лъазе биччаларей. РакI гIодулеб бугониги, магIуялъе их-
тияр кьоларей. МагIу бакканигицин, гьеб ракьалде тIинкIизе толарей. 
Гьелъулъги гурищ бугеб чIужугIаданалъул къуват…

Макъалаялъе дица хъвараб цеберагIиялъе мустахIикъайлъун гьейги 
рикIкIунаго, дие гьаниб бицен гьабизе бокьун буго БежтIа росулъа Кав-
сарат Сулеймановалъул.  

Творческияб биографиялдаса лахIзатал

«ХIакъикъат» газета цIалулезда Кавса-
рат лъалей ятиялда дир ракI чIола. Щай-
гурелъул газеталъул щибаб номералда гьей 
журналисталъул кIиго-лъабго макъала 
букIуна. Исана Кавсарат Сулейманова гьа-
юралдаса тIубана 55 сон. Газеталде хIалтIи-
зе ячIаралдаса тIубана 15 сон. КIиябго бай-
рамги цадахъ баркулаго, гьаризе бокьун 
буго гьелъие дагьалги тIадегIанал творче-
скиял бергьенлъиби.

ГIагараб росдал гьоркьохъеб школа-
ги лъугIизабун, гIолилай цIализе лъугьа-
на ДГУялъул филологияб факультеталде. 
БагIараб дипломалда гьебги лъугIизабун, 
1991 - 1998 соназ хIалтIана Унсоколо рай-
оналъул ХъахIабросдал гьоркьохъеб шко-
лалда гIурус мацIалъул ва адабияталъул 
учительлъун. 1998-2002 абилел соназ цIа-
лана ДНЦялда ИЯЛИялъул аспирантураял-
да. Кавсарат Сулейманова ккола филоло-

гиял гIелмабазул кандидат. 2000-2011 соназ 
хIалтIана ГI. Тахо-Годил цIаралда бугеб 
гIелмиябгун цIех-рехалъул педагогикияб  
институталда.   

Гьелдаса хадуб Кавсарат жакъа къоялде 
щвезегIан хIалтIулей йиго «ХIакъикъат» 
газеталъул мухбирлъун. 15 соналда жаний 
гьей мустахIикълъана рикIкIен гIемерал 
шапакъатазе. Гьезда гьоркьорги руго Да-
гъистаналъул хIукуматалъул ХIурматалъул 
грамота, Россиялъул журналистазул Сою-
залъул ХIурматалъул грамота, Республи-
каялъул печаталъул Министерствоялъул 
ХIурматалъул грамота, баркалаялъул ка-
гътал, МагIарулазул миллиябгун маданияб 
автономиялъул шапакъатал. 

Амма бищунго рекIее асар гьабулеб ша-
пакъатлъун журналисталъе ккола газета 
цIалулезул баркала. Масала, гIемер щола 
дун магIарул районазде. «ХIакъикъат» га-

зеталда хIалтIулей йигилан абидал, тIоце-
бесеб иргаялда, магIарулаз рехсола Кавса-
рат Сулеймановалъул цIар, бицуна гьелъул 
макъалабазул хIакъалъулъ, ритIула гьелде 
салам ва баркалаялъул каламал. Творчес-
кияв хIалтIухъанасе гьелъулъ бугебщинаб 
магIна – гьес гьабураб хIалтIул хIасилги ва 
гьелъие къиматги.  Кавсарат йиго милла-
талъ къабул гьаюрай журналист. 

Солдатасул эбел 

Кавсарат Сулейманова. Солдатасул эбел. Дида Кавсарат лъала-
ан, жеги магIарухъ х1алт1улаго. ЦIалдохъабиги рачун, чанго ну-
халда щвана, гьелъул нухмалъиялда гъоркь газеталда тIоритIулел, 
конкурсазде. Дида гьей лъалаан, гьунар бугей журналист х1иса-
балда. Рокьулаан цIализе гьелъ хъварал макъалаби.  Заманалдасан 
дунгоги лъугьана газеталда хIалтIизе. Ва гьениб тIубанго лъана ва 
бичIчIана Кавсаратил, лъикIаб кканиги, квешаб кканиги, цо кку-
раб, хиси гьечIеб гIамал-хасият. Рорхатал мугIрузул ва берцинаб 
тIабигIаталъул БежтIа росулъ гьаюрай ва гIурай гьелъул гIамалги 
гьединабго берцинаб батана. ХIалтIудаги, гIодое йиччарай, щиб 
тIадкъаниги, тIубазабулей, цогидазе кумекалъе хIадурай, кIвахI 
щиб жоялигицин лъаларей йиго нижер Квасарат. 

Гьеб киналдего тIадеги, Кавсарат ккола хъизаналъул гъасда 
бакараб цIадул кIудияб хIенехIлъунги. ЧIужугIаданалда бараблъи-
далха букIунеб гьеб цIадул бухIиги, хинлъиги, рокьиги. ГIумруя-
лъул гьудул ГIабдулагьгун цадахъ, гьелъ гIезабуна ункъо лъимер 
- лъабго васги цо ясги.

Россиялъ Украинаялда тIобитIулеб ха-
саб рагъулаб операция байбихьараб къоял-
даса нахъе гьелъул вас вукIана ВатIаналъул 
парахалъи цIунулев. ГIасругIан халалъун 
батиларищха эбелалъе лъагIелги анц1го 
моцIги. Амма байбихьуда гьеб лъидаго лъа-
леб букIинчIо. РагIичIо лъиданиги гьелъул 
угьи-зигара. Гьеб лъараб мехалда, дун Кав-
саратида аскIое йилълъана. Гьелъул ракI 
батулеб хабар бицунейилангIаги йикIун 
ятилаха дунги – бихьараб къоялда рекъа-
раб щвечIониги, гIарацгIаги щолеб бу-
гелъулха, щибха гьабилебилан абуна дица. 

– Нилъер умумуз гIарцухъищ ВатIан 
цIунараб? Гьесги цIуничIони, гьев гIадал 
цогидалги инчIони, щив гьениве инев.  
Гьай-гьай, бокьиларо улбузе лъималазда 
рагъ щиб жояли лъазе. Амма дица щибго 
квалквал гьабичIо васасе, къисмат тIа-
са бищулелъул. Рагъулаб форма васас тIад 
ретIаралдаса нахъе бичIчIана дида гьес 

тIаса бищараб гIумруялъул нухлул за-
хIмалъиги цIикIкIараб жавабчилъиги. Дир 
магIуялъ гьесие квал-квал гьабизе бегьу-
ларо, – ян абуна Кавсаратица.

«Хъизаналъул сонги» гьоркьоб ккун, бо-
кьун буго Кавсаратие чорхое сахлъи ва ре-
к1ее парахалъи гьаризе. Сунгеги гьелъие 
Хъизаналъул Бакъ. Биччанте гьеб Бакъул 
хIикматал чIораз даим гвангъизаризе 
гьелъул лъималазул гIумрудал сухъмахъал 
ва шагьраби…

Шамай Хъазанбиева 

Хъизаналъул лъагIел

Тарихалда лъалкI
тарал магIарул
руччаби

Нилъеда лъала магIарул халкъалъул бечедаб тарих 
букIин ва Аваристан пачалихъалъ дунялалъулго сиясатал-
да хасаб бакI кколеб букIараблъи. Цебегоялдаса нахъе дие 
рахIат толарого буго, кинаб бакIха гьеб сиясаталда, та-
рихалда, маданияталда, адабияталда магIарул чIужугIа-
даналъ кколеб букIарабилан абураб суалалъ. Гьеб суалалъе 
жаваб балагьулаго дица гIемераб цIех-рехалъулаб хIалтIи 
гьабулеб буго. Гьелъул хIасилалда тIехь биччазеги ракIалда 
буго.

ГIажаиблъи гьабизе бачIуна: нилъер магIарул кьалбал 
гIунтIичIеб, мугь бортичIеб, тIегь баккичIеб, пихъ барщи-
чIеб бакI, ракь, пачалихъ дунялалда гьечIо. Жакъа нилъеца 
нуцIа рагьила цо гIажаибаб къисматалде.



27

3 / 2024Тарих

Зубайдат Шхаплы гьаюна 1909 соналъ СагIудиязул ГIарабиялъ, Мадина шагьаралда. 
Гьелъул эмен ГIусманиязул империялъул фельдмаршал ГIусман Ферид-паша Шхаплы 
гьеб заманаялъ вукIана Мадина шагьаралъул губернаторлъун. Гьев магIарулав вукIинчIо, 
убыхав вукIана. Амма гьесул чIужу – Зубайдатил эбел – Написат йикIана Шамил има-
масул вас ГъазимухIамадилги ЧIохъа ХIабибатилги цохIого цо йикIарай яс. Написат ана 
ГIусман Ферид-пашае ва гьелъ гьесие гьаруна анцIила цо лъимер. Гьезда гьоркьоса цояй 
йиго нилъер Зубайдатги.

ГIусман Ферид-паша хун хадуб Шхаплыязул хъизан Стамбулалдаса Женеваялде гоча-
на. Байбихьулги гьоркьохъебги лъай Зубайдатие щвана Стамбулалдаги Женеваялдаги, 
гьелъ лъугIизабуна американазул колледж. Хадуй цIализе гьей лъугьана Франциялъул 
Этнологияб институталде. ЦIалана журналистазул Школалда ва ТIадегIанаб художест-
вияб училищеялда. 1933 – 1936 соназ цIалиги лъугIизабун, Зубайдат лъугьана, машгьурал 
Турциялъул «ДжумхIурият» ва «Ла Республика» газетазул, Парижалда йигей корреспон-
дентлъун хIалтIизе. Гьелда тIадеги, гьей йикIана чанго Франциялъул газетазул штаталда 
гьечIей корреспондентлъунги. 

Гьел соназ Зубайдат дунялалъул гIемерал пачалихъазде щвана: Египеталде, Пакиста-
налде, Индонезиялде, гIемерал гIарабазул хIукуматазде. Гьел пачалихъазул сиясаталъул, 
жамгIияталъул, маданияталъул хIакъалъулъ хъварал макъалаби, интервью рахъулаан 
гьелъ гьенир газет-журналаздаги. Дунялги сверун, жинцаго гIумру гьабизе бакIлъун 
Зубайдатица тIаса бищана Египет. Гьелъиеги гIилла букIана: Зубайдат ана Египеталъул 
къватIисел пачалихъазул ишазул Министерствоялъул жавабияв хъулухъчи ГIали Фахми 
аль-Амраусси абурав чиясе росасе. 

ГIемерисеб гьелъул литературияб творчество хъван буго франг мацIалда. Руго цо-цо 
гIараб ва турк мацIалда хъварал асаралги. Аслияб къагIидаялъ гьелъ хъвалеб букIана 
захIматаб заманаялъ Кавказалдаса Туркиялде, гIарабалъе гочарал халкъазул къисма-
талъул, тарихалъул, маданияталъул хIакъалъулъ. Зубайдатил творчествоялда хасаб бакI 
кколеб буго, Шамил имамасул нухмалъиялда гъоркь, эркенлъиялъе гIоло къеркьеялъул 
ва тIолабго Кавказалъул рагъул темаялъ. 

Зубайдатил тIахьал рахъун руго гIараб, ингилис, турк ва фраг мацIазда. ЦIакъ гIемер 
гьелъ хъвараб бахъулаан Турциялда риччалел «Северияб Кавказ», «Цолъараб Кавказ» 
журналазда, Польшаялъул «Северияб Кавказ», «Кавказалъул магIарулал» журналазда. 
1936-1937 соназ Зубайдат Шхаплыл имам Шамилил хIакъалъулъ хъвараб чанго макъала 
бахъана Парижалда, Варшаваялда, Стамбулалда, Каиралда ва Бейруталда. Литератури-
ябги гIелмиябги хIалтIи цадахъ бачунеб букIана Зубайдатица. Северияб Кавказалдаса го-
чарал халкъазул гIумруялъул, рукIара-рахъиналъул ва тарихалъул хIакъалъулъ гIелмияб 
цIех-рех гьабулеб букIана гьелъ. Гьеб хIалтIул хIасиллъун ккана 1978 соналъ Лондоналда 
ингилис мацIалда бахъараб «Черкесия» абураб монография. 

Зубайдатица нилъее нахъе тун буго бечедаб литературияб творчество. МагIарул ма-
цIалдеги руссинарун, чанго гьелъул асарал рахъун рукIана «ХIакъикъат» газеталдаги. 

Зубайдат Шхаплы хвана 1979 соналъ. Юкъун йиго Каиралда.    

Баху МухIидинова

Зубайдат Шхаплы

Ругьунаб хIалтIудаса
ТIубан батIаги гьабун,
ГьоцIо гьабулеб цо най
Лекторлъун тIамунила.
Дур бегIераб гIакълуги
ГIатIидаб хIалбихьиги
ГIадамазе гьурщизе,
Зузудеян танила.
Байбихьуда найица
Жинда тIад къараб хIалтIи,
Росабалъе боржанхъун,
РакIбацIцIадго гьабуна.
РитIухъаб зузуялъе
Кьолеб къиматги бихьун,
Замана цIехечIого
Хьвадилеб букIанила.
Гьанже, къоял анагIан,
Найил къимат борхула,
Росабалъ гьудулзабаз
Гьекъолдизе бачуна.
Байбихьуда – нечадго,
Хадуб гIадатлъун лъугьун,
Гьекъолеб жо найица
Къойил тIалаб гьабула.
Рукъоб тIад буссунелъул
Берзул ракьанда чIвараб
ХIебецIалъ бицунаан
Найил тIутI лъугьун букIин.
ГьанжелъагIан халкъалъе
Хъулухъалъе батани,
Гьанже най росабалъе
Гьекъолдизе хьвадана.

Гьединан цо хIалалда
Най кидаго хутIилищ –
Алкоголалде данде
ЦIияб указ бахъана.
Гьекъезе бегьулареб,
Кванил лазат лъугIараб,
Росабалъе иналъул
МагIна гьанже тIагIана.
Наялъ хъулухъ хисичIо,
Харж босизе ккеларищ!?
Росабалъе алъ хъварал
Лекциял ритIун ана:
– ТIутI, дун цIакъ занят буго,
Зузузе регIун гьечIо,
Гьаб лекция дуцаго
Гьениб рекъезе гьабе.
ГIенеккизе чи щвани,
Щуго минут гьезий кье,
ЩвечIони, щиб гьабилеб,
Путёвкаби цIун ритIе.

Шамил МухIидинов

Лектор най
(Басня)

ТIадаб хъулухъ рехарал,
Хъулухъалъги рехарал,
Харж цIунарал гIадамал
Ругелщинал ракьалда.
Наяз тIалаялъубе
Ккараб тIутI хIехьоларо,
Унго, нилъ гIадамазул
Сабруялъул кIодолъи…

Для настоящих эстетов и тех, кто хочет еще больше выделяться на дорогах, бренд 
OMODA совместно с известным автомобильным художником Степаном Скаро подготовили 
особый проект, который порадует не только креативным подходом и возможностью смело 
заявить о себе, но и функциональностью.

В коллаборации самого модного автомобильного бренда и уникального подхода к ди-
зайну автомобилей Степана Скаро родился сет специальных стикеров для твоего любимо-
го автомобиля OMODA. Эта оклейка защитит кузов от сколов, царапин, реагентов и прочих 
неблагоприятных окружающих факторов.

INDIVIDUALITY уже в OMODA АВТОЛЮКС

Данный автомобиль имеется в наличии в OMODA Автолюкс
Наш адрес г. Махачкала, пгт. Ленинкент, ул. Кизилюртовская 88а
тeл: +7 (872) 270-97-40

Дир ракIчIола 
нилъ бергьиналда!

Муслимат
МухIамадова

– Гьал къоязги битIулеб буго КАМАЗал 
цIун гуманитарияб кумек СВОялда ругел 
рагъухъабазе. МухIамад КъурамухIама-
довас нухмалъи гьабулеб «Солидарность 
и свобода» абураб жамгIияб гIуцIиялъ 
къого тонналдаса дагь гьечIеб къайи ба-
кIарула. Гьеб кумек нижеца хандакъазда 
жанир ругел рагъухъабазе щвезабула, 
Донецк, Луганск, Запорожье, Херсон об-
ласталда ругел, рагъул балагьалъукье 
ккарал гIадамазе бикьула. Гьеб гIуцIия-
лъул советалда йиго, 17 нухалъ СВОялде 
щварай, ихтиярал цIунулей Ума Аскерха-
нова.

ГIадамаз, нижеде божилъигун, бакIа-
рараб къайи нижеца гIадада хвезе тола-
ро. Херал пенсионерал, гIисинал цIал-
дохъаби рачIуна жидерго нахъе цIунараб 
гIарацги босун. Сон ячIана 80 сон барай 
гIурус чIужугIадан. ТIаде яхине кIвечIо-
го, гьелъ дун къватIие ахIана. Жиндирго 
пенсиялъул цо бутIа кьуна гьелъ СВО-
ялде битIизе. БосичIебани, гьелъул ракI 
хвезе букIана. Гьединал гIадамал руго 
нилъер! Жидеегоцин дагьаб гурони жо 

Кинабго
бергьенлъиялъе 
гIоло!

СВО

гьечIел гIадамаз бищунго ургъел гьабу-
ла улкаялъул къисматалъул, – ян бицана 
Муслимат ГIабдулкъадыровнаялъ. – Ку-
мек гьабизе бокьаралги рачIуна штабал-
де, бищунго гIемер руччаби. Гьез бачIуна 
жидерго квераз букъараб яги хьухьараб 
къайи, гьеб сокIкIине кумек гьабула.

КIиго соналда жаниб нижехъе  
анлънусгогIанасев кумекчи вачIун вуго. 
Чанги бечедалги руго гIарцудалъун ку-

Киса-кибего бицунебги хъвалебги буго волонтераз СВОя-
лъул гIахьалчагIазе гьабулеб кумекалъул. Гьединаб, ДОКСИС 
гIуцIиялъ гьабулеб хIалтIиялъул нижее бицана жамгIияй 
хIаракатчIужу, хIалтIул ветеран, «Знак почета» Орде-
налъул кавалер, «Солидарность и свобода» абураб жамгIияб 
гIуцIиялъул нухмалъулесул кумекчIужу, МухIамадова Мусли-
мат ГIабдулкъадировналъ.

мек гьабулел. Кидаго кумекалъе ватула 
«Гарнитур» абураб тукадул бетIергьан. 
Гьес кIиго миллионалъул кумек гьабуна 
нилъер рагъухъабазе. 70-гIан эбел-эмен 
гьечIого хутIарал лъималазе гьес къва-
ригIунеб щинаб ретIел, хириял сайигъа-
тал, расанкIаби, телефонал росана, – ян 
бицана Муслиматица.

Гьелъул хIалхьи гьабизе заман гьечIо. 
Гьаб интервьюялдаса хадубги цоги данд-
чIвай буго: къайи битIизе машинаби 
ралагьизе ккола. Гьей свак лъаларей 
кIудияй гIадан къаси-къад чIечIого хIал-
тIулей йиго бергьенлъиялъе гIоло. Кин-
ха гьей тIатIала кверал лъун йикIиней, 
гьелъул 38 сон барав вас, подразделения-
лъул командир, МухIамадов Хизри рагъда 
вугеб мехалъ. КIицIул лъукъунги вукIана. 
70 рагъухъан хвасар гьавуна гьес. Лъабго 
лъимадул эмен вуго Хизри.

– Цодагьав цевегIан вачIун вукIана дир 
вас, чIварав гьалмагъ вукъизе, цинги 
тIадвуссунги ана, – ян хIухьел биччана 
Муслиматица. – Аза-азар волонтерал дан-
делъун руго СВОялъул гIахьалчагIазе ку-
мек гьабизе. ХIукуматалъул обеспечени-
ялда ругониги, гьез жидедаго тIа даблъун 

гьабун буго кIварас кIвараб кумек гьаби-
зе рагъухъабазе. БачIуна батIи- батIияб 
къайи: миллияб квен, рукъалъул къайи, 
ретIел. Гьеб кинабго къваригIуна рагъда. 
Нилъер рагъухъаби рохула гьеб куме-
калдаса. Берал кенчIола гьезул хирияб 
рукъалъул хинлъи чIварабго. Цоги ниже-
ца ритIула коптерал, тепловизорал, ишан 
босулел жал, печал, хандакъазе чирахъ-
ал (окопные свечи) ва цоги рагъухъабазе 
кумек гьабулебщинаб жоги. Гьеб кинабго 
нилъер васазе кумекалъе батаги!

«Посылка рагьулебщинахъе рекIелъе 
лъугьуна нужеца, кигIан рикIкIада ру-
гониги, нижер ургъел гьабулеб букIи-
налъул асар. Гьелъ бихьизабула нилъер 
миллатазул цолъиялъул къуват», – ан 
хъвалеб буго цо рагъухъанас. Чанги ра-
гъухъанасул баркалаялъул видеосообще-
ниял руго Муслиматихъ. Гьелъие жин-
диегоги бокьилаан СВОялде щвезе.

90 абилел соназ Муслимат шагьа-
ралъул батIи-батIиял хъулухъазда хIал-
тIана. Гьебмехалъги Муслиматица рукъ 
гьечIого хутIарав 69 пенсионерасе, жи-
дерго рукъзабахъе руссине кумек гьабу-
на. Жакъаги гьей СВОялъул гIахьалча-

гIазул ихтиярал цIунулей йиго. Кинабго 
къваригIараб щинаб бугин рагъухъаба-
зулин бицана гьелъ. 

– Дуда бичIчIулеб батиларищха, дора 
ругел гIолохъабазе цохIо уставалда 
рекъон букIине кколелдаса цIикIкIараб 
кумек хIажалъулеблъи. Гьединлъидал, 
нижеца хIаракат бахъула гьезие къва-
ригIараб щинаб чIезабизе, – ян бичIчIиза-
буна волонтералъ. Гьелъ аслияб жолъун 
рикIкIуна кидаго кумекалъе хIадурал 
гIадамал рукIин рагъухъабазда лъай. 

ГьабсагIат щивасда тIадаб буго 
нилъерго васазе бажарараб кумек гьаби-
зе, рагъул ургъел гурони гьез гьабуларе-
духъ. Нилъерго къварилъи-захIмалъи-
ялъул ургъел хадуб гьабилаян абураб 
пикру буго Муслиматил. Гьелъул рагIа-
базда рекъон, унго-унгояв волонтерасда 
тIадаб буго жидеде божилъиялда кьураб 
щибаб гъурщил жаваб кьезе ва гьединго, 
гьабураб хIалтIул, хас гьабун битIараб по-
сылка кьеялде гIунтIун, суратал ва виде-
оял рахъун рихьизаризе. 

– Волонтерлъун лъугьин бигьаяб 
хIалтIи гуро, щайгурелъул, гьез гьабу-
леб кумек цин гьабун, цин гьабичIого 
тезе бегьулеб жо гурелъул. ГIадамазул 

дуде бугеб божилъи хвезе тезе бегьула-
ро, гьеб мунго дукьаго нечараб жо ккола, 
– ян бичIчIизабуна Муслиматица. – Гьеб 
гуребги, «дорехун» ине ккани хIажатал 
документал хIадуризеги ккола. Кумек 
гьарун нижехъе рачIуна цогидал шагьа-
раздасаги гIадамал. Нижеца гьел нилъе-
ралин чияралин ратIа гьаричIого, къабул 
гьарула. Россиялъул батIи-батIиял реги-
оназдаса ругониги, киналго рагъухъаби 
нилъер ккола. Нижер щулияб бухьен буго 
Екатеринбургалдаса Уралалъул добро-
вольцалгун. Нижер къокъаялде лъугь-
арал гIемерисезул гьабсагIат фронталда 
руго росал, вацал яги лъималазул лъи-
мал. Гьеб буго нижеда, гьанирги рукIун, 
бищун дагьалдасан гьезие гьабизе кIо-
леб жо. Гьединлъидал, гьабулеб щинаб 
ишалъулъ нижеца рекIел гьитIинаб бутIа 
лъола. 

Дир ракIчIола кватIичIого нилъ бер-
гьиналда! – ян лъугIизабуна жиндирго 
хабар Муслимат МухIамадовалъ.

Виолетта Ратенкова

СВО

КечIалъ кумек гьабула 
гIагараб ракьги рахьдал 
мацIги бокьизе

Дженнет
Мусаева

РачIаха лъай-хъвай гьабизе
Дженнет Валидиновна Мусаева кко-

ла Хасавюрт районалъул Ботаюрт рос-
дал гIадатияб культураялъул Централъул 
нухмалъулей. Гьелъул камураб махщелги 
гьечIо, щвечIеб цIар ва шакъатги хутIун 
батиларо. Россиялъулги Дагъистаналъулги 
лъайкьеялъул отличник, Россиялъул хъва-
дарухъабазул союзалъул член, «Эбелалъул 
чIумал» абураб кучIдузул тIехьалъул автор, 
ретIел-куналъул дизайнер. Дженнетил бер-
цинлъиялъул бицинего бицинарин, гьелъ 
жинцаго гьарурал ва халкъиял кучIдулги-
цин ахIула. 

– Кидаго гуро Аллагьас берцинлъиги, цIо-
дорлъиги, махщелги цого чиясе цадахъ кьо-
леб. Дуе кьун буго. Дурго пикру щиб бугеб?

– Гьеб киналъухъго дица эбел-инсуе 
кьезе ккола баркала. Дун гьаюраб ва гIу-
раб Костек росулъ дир эмен вукIана цIакъ 
къадруяв чи: КIудияб ВатIанияб рагъул гIа-
хьалчи, колхозалъул председатель, кIудияб 
хъизаналъул бетIергьан. Гьебго заманаялъ 
сундуего гьунар бугев, творчество бокьулев 
чи. Гьесда бокьараб музыкалияб алаталда 
хъвазе лъалаан, агъач-хъумузал жинцаго-
ги гьарулаан. КечI ахIизеги букIана инсул 
кIудияб махщел. 

Дир эбел Къурайшида цIакъ гъваридго 
лъалаан рахьдал мацI, хъвалаан кучIдул. 
Цебе чIезабеха: кIудияб магIишат, гIемерал 
лъимал… Гьеб киналдаго гьоркьоб кучIдул-
ги. Дида кIвечIо кучIдул басмаялда рахъи-
зе эбел итизайизе. Цо щив вукIаниги кIодо 
гьавун тIоритIулел горсверабазда цIалулаан 

Рахьдал мацI…
«ГIодизе ккараб хIал…», – илан абизе бачIунеб буго. Амма нилъ гIо-

диларо, гIадамазда щибго иш бажаруларел чагIи ругиланги ккезабун. 
Жеги руго нилъеда гьоркьор унго-унгоги мацI лъалел, гьелъул къимат 
гьабулел, рахьдал мацIалъ асарал хъвалел, аралъулги букIинеселъулги 
бухьен рахьдал мацI букIин бичIчIулел чагIи.

эбелалъ кучIдул. Хадуб, «дицаго хъвана», – 
йилан нечадго гIадинги абулаан. Чи хвараб 
бакIалда, эбелалъул магIабаз, ганчIил ракI 
бугев чиясулги магIу кIанцIизабулаан. Гье-
ле гьединал эбел-инсуца кьураб буго дие 
щванщинаб махщел-гьунарги. 

КечI ахIизе бугеб гьунар, бахчун течIого, 
дица къватIибе бахъана тIоцебесеб клас-
салда тIоцебесеб дарсидаго.  МугIалималъ, 
нужеда гьоркьоса кечI ахIизе, кьурдизе, 
кечI рикIкIине лъида лъалебилан абидал, 
дун тирщун тIаде яхъана ва доскаялда цее-
ги чIун Алла Пугачевалъул кечI ахIана. Дихъ 
гIенеккизе рекерун рачIана цогидал учи-
тельзабиги. 

Школалда ранщинал соназ дун художест-
вияб кружокалдаса камураб къо букIинчIо. 
Хасавюрталъул педучилищеялдаги течIо 
дица гьел. 

– Дур кинабго хъизанго музыкалияб буго 
гурищ…

– Бугоха. Дир бетIергьанчи Назирги вуго 
кочIохъан, педагог. Лъай-хъвайги ккана цо 
нижер гIагарал чагIазул берталъ. Гьениб 
кечI ахIулей йикIана дун. Гьелда тIадеги, 
росасул хъизанги буго гьединабго – вакьа-
дас кутакалда берцинго аргъан бачунаан, 
росасул вац бас–гитарист вукIана.

1992 соналъ училищеги лъугIун ниж дан-
делъана. Нижер руго лъабго лъимал: кIиго 
ясги васги. Ясал росасе кьуна, гьезул лъи-
малги гIолел руго. 

– ГIадатияб росдал школалда бугищ дур 
махщалие бакI?

Инсан

ГIумрудул нухдасан 
кечIгун…

– Росас математикаялъул дарсие бакъан-
ги хъван, практикаялда кьураб тIоцебесеб 
дарсидаса байбихьун, дица гьениб гурищ 
гьеб хIалтIизего гьабулеб. Директоралъ ха-
дуб бицана, жинца гьенибго хIукму гьабу-
нила, гьай яс киего йиччазе бегьуларилан, 
музыкаялъул учительлъун школалде йосизе 
кколилан. Гьедин ккезеги ккана. Гьале 30 
соналъ Ботаюрталъул школалда музыкая-
лъул дарс кьолеб буго дица. 

Дихъа бажарана лъималазул хоралдае 
рокьи бижизабизе. Хоралъухъ гIенек-
караб мехалъ гIажаибаб рохел рещтIуна 
рекIелъ, лъималазги рохалида ахIула. Дир 
цIалдохъа би районалда ва республикаял-
да лауреаталлъун рахъана. Дицаго рукъула 
гьезие костюмалги. ХIаракат бахъула гьез 
ахIулебги ретIа-къайги данде ккезабизе. 

– Гьебгощинаб махщалил бетIергьаналъ 
педагогасул хIалтIи тIаса бищиялъе гIил-
лалъун щиб ккараб?

– Бищунго махщел бугел рукIине ккола 
школалдайилан божи буго дир. Жеги йиго 
берда цее дирго тIоцеесей учительница. 
Дун йикIунаан гьелъул ретIа-къаялъул, 
рилълъиналъухъ, прическаялъухъ, гьел 
квер столалда тIад лъолеб куцалъухъ яла-
гьун. ХIапсат Агъаевналда релълъарайлъун 
йикIине хIаракатги бахъулаан. 

Костекалда нижер букIана цIакъ гьалбал 

хирияб рукъ. Киналго дир гьудулзабиги гье-
нире ракIарулаан. Дица гьезие дарсал кьола-
ан. Дир хIалтIул кутакалъ, указкаялъ къадазда 
хIуччал рахъун рукIунаан. Доскалъунги букIана 
нижер азбаралъуб роллъул цIураб маххул къа-
ли. 

– Дуцаго хъвараб тIоцебесеб кечI ракIалда 
бугищ?

– Буго. Ункъабилеб классалда дица хъван 
букIана «ГIанкIудал хабар» илан абураб кечI. 
Нижер поэзиялъул кружокгилъидал букIараб. 
Гьеб бачунаан рахьдалл мацIалъул учитель 
ГIалипкъач МухIамадовичас. Цогидал ясазги 
хъва лаан ва ахIунго ахIун цIалулаан. Амма дун 
нечолаан. Дида кколаан дир кучIдул дозулгIа-
дин лъикIал гьечIилан. ГIиси-бикъинал гъа-
латIал киназулго рукIунилан, нилъ гьелъул 
анализ гьабизе, кумек гьабизе данделъун руги-
лан бицунаан учителас. Дир тIоцересел кучIдул 
«Лачен» журналалдаги рахъун рукIана. Росуцо-
яв, журналист Айнудин Мамаевас дица ахIулеб 
кечI хъван букIана ва тIубараб республикаял-
даго гьеб рагIун батилин ккола. 

– ЦIиял кучIдул кинха дур рижулел?
– Циндаго! Сардилъцин йорчIизаюла! Цо 

чияс тункараб гIадин, йорчIула, ва мухъал, 
рифмаби рукIуна тIад сверулел, кагътиде ро-
сейилан.

Цо нухалъ дун Супянат Мамаевалъухъ гIе-
неккун йикIана. ЦIакъ гIенеккун йикIана. 
Гьелъ абуна кечIалъ чиясухъе жиндирго нух 
бахъизе кколилан. КочIол рагIаби, рекIее асар 
гьабуларел, рекIелъан рачIунарел рукIине рес 
гьечIилан. ГIадамазухъе кочIол нух дида траек-
тория гIадин бихьула. (Гьаб бакIалда абичIого 
гIоларо, гьелъул кучIдул ахIула Зоя Чунаевалъ, 
Зайнаб Абсаматовалъ, ГIадил Уцумиевас, Ру-
стам АхIмадхановас, Юлдуз Топавевалъ ва цо-
гидалги цIвабзаз).

– КечI-бакъаналъ кумек гьабулищ рахьдал 
мацI бокьизе, лъазе, малъизе?

– Гьелда щаклъиго гьечIо. КочIоца бижиза-
була рахьдал мацIалде рокьи, лъималазда цIи-
ял рагIаби лъала, кучIдул лъала, миллаталдаса 
чIухIи бижизабула. 

Магарам Алимгаджиев

P.S. Ботаюрталда бугеб школалъе кьун буго Совет 
Союзалъул БахIарчи Николай Жердевасул цIар. Гьев 
вукIана 1942 соналъ Дагъистаналда хварав рагъул лет-
чик. Вукъунги вуго Бабаюрталда хабалалъ. Живго гьев 
вукIана Донецкалдаса. КIиго соналда жаниб цо нухалъ 
Ботаюрталъул цIалдохъабиги мугIалимзабиги уна До-
нецк Республикаялде. Ун йикIана гьение Дженнет Му-
саеваги.

– Къаси гьалбал рачIине руго. Богорокъоб ругезда кинабго букIине кколедухъ 
хIадуреян абе! – йилан гьоркьо-моркьобго гIадин рехана росас, машинаялъув 
гIодов чIолаго.

– Къаси нилъ дир инсухъе щвезе гурищ рилълъине рукIарал, – илан, хIин-
къадго абуна Сурайяца. Амма росас, ццидалъ, кьунсрул рукIкIинаруна ва газал-
де тIаде цуна. (Гьев 34 соналъ жиндаса кIудияв чиясда цIар абизецин нечолаан 
гьай).

МагIу букIана чваххизе хIадурун, амма гьелъ, сабру гьабун, угьун биччана ва 
богорокъое ана. 

– Вай, нилъеца жеги чанги жо босизе ккола гури, гьалбаллъидал ахIун ругел. 
Сёмгаги букIине ккола, икраги, балыкги, шампиньоналги, креветкабиги, батIи-
батIияб гIурччинлъи, пихъ-мичI… – илан йортахъизе лъугьана ПатIимат – бо-
гогьан, гьелдаго цадахъ Сурайял ункъгIал. Гьелъул хIаркат букIана Халидие Су-
райя кьейги.

– Эбелалъул рокъоб букIараб лъикI, – илан борчIана ясалъул, – гьалбал рачIу-
нел ругони, гьангун хинкIал гьарулаан, цIурачадал режулаан… ГIадатго ва тIа-
гIамалда!

– Ву гьай, лъимер, – илан гьимана ПатIимат, – дур росасул даражаялда ру-
гел чагIазда рекъоларо гьединаб стол, досул кIудияб бизнеслъидал бугеб! Гьесда 
цеве хIалтIилев вугев щинав чи лъалищ дуда? Аза–азар! Дагъистаналда гурелги, 
тIубараб Россиялдаго! Хадубги гьадинго лъикI иш унеб бугони, къватIисел па-
чалихъазулгунги букIине буго гьесул даран. 

Гьа, харбиде регIун гьечIин… Чан чи вукIине вугевалигIаги абичIищ?
– АбичIо. Кидаго гIадин анцIила щугоялдаса гъоркье кколел ратиларо. Диейи-

лан абуни, рагIи кьун букIана инсухъе щвезе рилълъине, – йилан магIил цIуна 
Сурайял берал. – Эбел хваралдаса тату хвана досул. Гъоркь араб мехалъги рекIе-
да кверги лъун вукIана. 

– Йилъа, доеялъул дица мун инсухъе щвезайила, тIадюссунаго нахъеги ячина, 
– илан абуна, гьелда ракI гурхIарай ункъгIалалъ. – Вореха Халидида бицунге, 
гьес дун чIвалин…

Машинаялдаса къватIиеги яхъун, бакъул кунчIиялдаса лазатги босулаго, Су-
райя, хераб, щутIалаяб минаялда аскIое йилъана. Гьаб азбаралъуб ана гьелъул 

Щай,
         эбел?

ГIумруялдаса лъугьа-бахъин

Иллюстрация - Г. А. Къурбан-адамовалъул
Кагъат, къалам. 21 х 30см

лъимерлъи. Гьанисан унаан классцоял – мадугьалзабигун школалде. Доб та-
лихIкъосараб къоялъги, Сурайя, жиндирго классцояйгун беседкаялъуб гIодойги 
чIун, колледжалдедай цIализе иней, II классалдадай цIалилаян ургъулей йикIа-
на. Гьезда вихьизецин вихьичIо, кIудияб джипалда жаниса къватIивеги вачIун, 
изну гьечIого гьазул харбилъе жувалев чи. 

– Гьединай берцинай ясалъе цIалигIаги щибизе? Диплом къваригIуна су-
рукъазе, росниги щвезе, дуда хадубни читIир батила, – йилан абуна гьес Сурай-
яхъги валагьун. 

Гьел рагIаби рекIеда хъатIаниги, ясалъ кIудияв чиясе жаваб кьечIо.  БагIарлъу-
лей йикIин лъарабго, тирщун тIадеги яхъун, рокъое екерана ва классцоялъе дов 
чияс кьурал суалал гьелда рагIичIо. 

МоцIгIан заманалдасан, эбел, цо жоялъул ургъалилъ йигей гIадин, ячIана хIал-
тIудаса рокъое ва, эмен вачIинегIанги чIун, цо рокъорехун ана. Щиб бицунел 
гьел рукIаралали гьелда рагIичIо, амма ургъалилъе ккарав эмен вихьидал, цо 
жо ккараблъи бичIчIана.  Чанго къоялдасан рикIкIадасанго гIадин байбихьана 
эбелалъ хабар. 

– Бицея, дир яс, дуе рекIее гIолев чи вугищ?
– Вуго, эбел, – илан елъана Сурайя, амма эбелалъул хIалуцин бихьидал:  – Ми-

салалъе… Бурак Озчивит, – илан абуна.
– Кинаб бурак букIунеб, – илан ццин бахъана эбелалъул, – дица унгоги гьикъу-

леб буго, рекIее гIолев вас вугищилан? Буракила, ламадурила… Селедкайиланги 
абе…

– Бабааа! Бурак чIакIултIанги ламадурги гуро, Турциялъул артист вуго, кута-
калда берцинав!

– Гьаа, – йилан цодагьай гIодое йиччана эбел. 
– Циндаго гьеб щиб суал? Васал рукIана дие къваригIун… Дица жеги школа 

лъугIизабизе ккола, институталде лъугьине ккола…
– Гьеб лъикI буго. Гьедин абила дица ПатIимат ункъачода.
– Ункъачода щай эб абизе кколеб? – илан гьикъана Сурайяца, амма эбел, рагIу-

леб гьечIеб ххвелги гьабун, кванде юссана...
Хадуб кинабго макьилъ гIадин букIана… Радал яхъун ячIана ПатIимат ункъачо 

ва эбел-эменгун ана Хасавюрталде. Къасиялде руссана, тIубараб машина цIун 
берцинал пакетал, сумкаби, коробкабигун. 

– Нуж тукен рагьизехъинищ ругел, – илан махсаро гьабуна Сурайяца. 
– Гуро. Мун росасе кьезехъин руго, – йилан абуна ункъгIалалъ, босараб та-

ралъул хал-шалги гьабулаго. Цо гIажаибаб асар букIана гьелъул гьаракьалъулъ. 
Эбел-инсухъ ялагьидал, гьелги ругоан, цIакъ хIалуцун, жавабалъухъ гIенеккун. 

– ЛъиегIаги дун кьолей йигей? Кидал? Метергойищ, – илан махсаро-хочIалде 
хабар сверизабизе лъугьуней йикIана Сурайя. Жо ккечIо. 

– Метер школалдаса документалги нахъе росила, анкьидасан бертинги буго, – 
йилан жаваб кьуна инсуца ва, кинаб букIаниги суал, жаваб, гIоди букIунаредухъ, 
кьварун тIаде жубана, – хIукму къотIун буго. Нижеца хъалим босана, рагIиги 
кьуна. Гьанже магьариги лъела, I6 сон барабго загсги гьабила. 

ГьатIанкъоялъ гьелда чIухIараб горде ретIинабуна ва кинабго хъизан цебек-
кунго ккураб рестораналде ана. 

– Халид, – илан абуна, кIудияб тIугьдузул квацIиги гьелда кодобе кьун, цо чияс. 
Гьалда доб кIудияб джипалъул хважаин лъана. 

«Гьав бахIарасул эмен яги имгIал ватила», – йилан пикру гьабуна Сурайяца ва, 
нуцIил кIалтIа чIарал васазда гъорлъ, кинавдайха дир бахIараван, ялагьахъди-
лей йикIана. 

Амма Халидица, кодоб букIараб квацIи гIодобе бортиледухъ, туркIана гьелъул 
рукь. 

– Бихьиназухъ ялагьахъдуге, – йилан шурана ццидакь ва, ехъерхъарай гIадин, 
жиндаго аскIой, столада нахъа гIодой чIезаюна. 

Риччалъго гIадин ана баргъич ххолеб, сайгъатал кьолеб ва мажгиталда Хали-
дилгун магьари лъунилан гьабулеб букIараб лъугьи-рихьи. Я кьурди букIинчIо, 
я кечI букIинчIо, динамиказдасан нашидал гурони. Гьалбал гIолохъанай бахIа-
ралъухъ ралагьизе рачIунел рукIана ва гъарцул конверталгун меседил тIагIала-
би сайгъат гьарулел рукIана. Гьелги Халидил гIагарай чIужуялъ жиндирго кIу-
дияб къвачIинибе лъугьинабулеб букIана. 

Цо-кIиго сагIаталдасан гьейго гIагарай чIужуялъ рокъоре рилълъине заман 
щванилан абуна. 

– Дун эбелгун ина, – йилан абуна Сурайяца, амма ункъгIалалъ, гьурмаде кIазги 
цIан, гьей жиндаго хадуй ячана. 

Доб кIудияб джипалда ячIана гьай Халидил рокъое. ПатIимат ункъачоца, ки-
налго къачIарал рукъзабахъан свериги бахъун, бечелъиялдаса рохел загьир  
гьабуна. 

– Гьаб буго нужер кьижулеб рукъ, балагье гардеробная гуребги будуарги буго. 
ХIадуре, гьабсагIат Халид вачIине вуго, – йилан ункъгIал рокъоса къватIие ана.

БотIролъ жо кьабгIараб гIадин, рукъ бакьулъ яхъун чIун хутIана Сурайя. КигIан 
заман бараб гьев вачIиневали гьелда ракIалда гьечIо, амма гIумруялъго ракIалда 
чIана гьеб сордоялъ рагIарал хъубал ва вахIшиял рагIаби. 

Гьедин байбихьана Сурайял ригьнада гIумру – лъазего лъаларев, жиндир ме-
сед-гIарацалда гьоркьоб къиматаб гамачI гIадин, гьай къваригIарав чиясулгун 
гIумру. Гьес кутакалда учу-чу гьаюлаан гьай жиндирго гьудулзабазда цее ва ку-
такалда щакдаризеги щакдарулаан. Гьелъие изну букIинчIо киего рокъоса къва-
тие ине, гьес рес кьуни – эбел-инсухъе гуреб. 

Амма гьес жиндиего сундулниги рахъалъ инкар гьабулароан. Ресторана-
зде унаан, гьениса гьекъон вачIунаан, рокъобги гьекъей-кванай камураб къо 
букIунароан, гьудулзабигун хIухьбахъиялъе, чанаве, хIалтIул ишаз унаан.  Ай-
илан абуни, ункъгIалалъул яги дой рокъоб бетIерлъи гьабулей гьесул гIагарай 
чIужуялъул бербалагьиялда гъоркь. 

Сурайяца I6-го сонги бана, I7-гоги бана, амма доб эбелалъул анищлъун букIа-
раб, законалда рекъон ЗАГС, тIубалареб анищлъун хутIана.  Гьелъ чанцIулго 
хIалбихьана Халидилгун гара-чIвари гьабизе, гьеб суалалда хурхун. Амма хIасил 
ккечIо. Цо нухалъ ункъгIалалъухъа борчIана, гьесул ЗАГС бугей чIужуги васги 
вугилан. Гьав гьезда цадахъ гьечIониги, кинабго бечелъи васасе букIине буги-
лан, гьединлъидалин Сурайяца лъимер гьабичIониги гьесие ургъелги гьечIеб…

Сардилъ эбелалъул инсульт ккана. Гьей больницаяле щвезегIан хутIичIо…
– Щай, эбел, дуца дун гьадав херав чиясе йичарай? – илан такрар гьабулеб 

букIана гIолохъанай чIужугIаданалъ, гьаругьин, жеги херав гурев, амма янгъиз-
го ссун унев вугев, инсул рокъое яхунаго.

Ажа ГIабдурахIманова

ГIумруялдаса лъугьа-бахъин

Нилъер руго цlакъ бажари бугел лъимал  
ва гьезие рес буго жидеего рекlее бокьараб  
пиша тlаса бищизе. ГIемерал ресал руго жакъа 
лъималазул.

Зарема
ХIасанбекова

Нилъеда киназдаго лъала, кигIан кIу-
дияб кIвар кьолеб бугебали хIукуматалъ 
цIалуде ва жамгIияталда жаниб мугIа-
лимасул къадру-къимат борхизабиял-
де. Школа лъугIун заман аниги, нилъер 
щивасда дандчIвала школа, лъималгун, 
лъималазул лъималгун цадахъ нилъ гье-
нирго рукIуна.

Дагьаб цебе Президент Владимир Пу-
тиница Халкъияб Собраниялда тIадкъа-
на мугIалимасул къадру-къимат борхи-
забиялда тIад хIалтIеян.

БитIараб буго, мугIалимасул къимат 
борхизабизе кколеб хIал буго жакъа. 
Кинха гьеб гьабизе кколеб? Кин мугIа-
лимасул хIалтIи къадруяблъун гьаби-
леб? МугIалим гьечIого хутIарал бакIазде 
лъикIаздаса лъикIал мугIалимал рищизе 
конкурс букIунеб хIал кин гьабилеб?

Гьеб масъалаялда тIасан нижеца 
кIалъай гьабуна МахIачхъалаялъул 57 
школаллъул тарбия кьеялъул рахъалда-

сан завуч Зарема ХIасанбековалъулгун. 
Гьей йиго кIудияб хIалбихьи бугей, шко-
лалъул гIумру лъикI лъалей мугIалим.

– Гьеб суалалъе жаваб рикIкIадасан 
кьезе бачIунеб буго. Дун гьаюна Сулей-
ман СтIал районалъул Куркент росулъ, 
мугIалимасул хъизаналда. Дир эмен ву-
кIана биологиялъул мугIалим ва шко-
лалъул директор. Эмен, Шихбуба Ших-
саидович, дие кидаго хутIила мисалияв 
мугIалимлъун. Гьев вукIана лъикIав му-
гIалимги, лъималазул психологги, лъи-
кIаб ракIалъул мисалияв инсанги. Лъа-
лищ щиб букIараб гьесулъ бищунго дие 
мисалияблъун? МугIалимлъи букIана 
гьесие битIараб гIумрудул нух.  Инсуца 
мугIалимлъи гьабулаан сордо-къоялъ. 
Гьединго гьев вукIинчIо чIамучIав, жив 
сабаблъун дарс рихинавулев мугIалим-
лъун. Гьесдасан рагIулаан берцинаб, 
ритIухъаб калам, лъималазул ракIазде 
рагьулаан кIулал. Гьес лъимал куцала-

МугIалимасул къадру 
борхизабизе ккола 

ХIасанбекова Зарема Шихбабаевна йиго республикаялъул ва шагьа-
ралъул конкурсазул жюриялъул член, ППЭ эксперт, школлъималазул 
культурияб ва просветительскияб программаялъул модератор, Госду-
маялъул депутатазул ва Россиялъул Президентасул рищиязул комисси-
ялъул штабалъул председатель.  Гьелъие щун руго рикIкIен тун гIемерал 
грамотаби ва баркалаялъул кагътал. Гьелги кьун руго Дъагъистаналъул 
лъайкьеялъул Министерствоялъ, культураялъул Министерствоялъ, 
РДО ВОД «Бергьенлъиялъул волонтерал» гIуцIиялъул председателас, 
МахIачхъала шагьаралъул лъайкьеялъул Управлениялъ.

Инсан

ан, лъикIлъи, гурхIел, чилъи, яхI-намус, 
цIалуде рокьи бижизабулаан – цIалдохъ-
абазулъ ва жиндирго лъималазулъ – ни-
желъ. Гьедин батила, нижер хъизаналда 
киналго лъимал рахъана мугIалимза-
билъун.

МугIалимасул пишаялъе гьечIеб къи-
маталъ, щолел кепкал дагьал рукIиналъ, 
гIолохъанаб гIелалъ гьеб нух тIаса бищу-
леб гьечIо. Гьединго студенталги, мугIа-
лимасул диплом кодобе щваниги, унел 
руго харжги цIикIкIун кьолеб, отчеталги 
кьезе кколареб, ФГОСалги гьечIеб, гьеб 
гуребги батIи-батIияб захIмалъи гьечIеб 
бакIалде. Нахъойги такрар гьабила му-
гIалим – гьеб буго гIумру гьабулеб къа-
гIида. Гьеб пишаялъ нилъ хIалтIуда 
гъорлъ гIумру гьабизе тIамула, къойида-
са къойиде кепкал ралагьиялде руссин-
чIого. Жакъасев мугIалимасул лъимал 
рихьулеб хIал гьечIо, тIубазе бачIунебщи-
наб кагъат-хъарщиялде вуссун, отчетал, 
планал, таблицаби цIолев вукIун. Гьев 
цохIо лъай ва тарбия кьолев чи гуревги, 

гьев вукIине ккола мисалияв инсанлъун, 
жиндир лъаялдаса кIудияб кумек гIун 
бачIунеб гIелалъе щолев.

Зарема Шихбабаевнагун кIалъазе 
бигьаго букIана. Гьелда жиндирго ишги 
лъалеб бугоан, бицине рагIиги кIалал-
да бухьун бугоан. Ниж гара-чIвариялда 
ругебгIан заманалъ, кабинеталде суа-
лалгун раккулел рукIана лъимал, теле-
фон букIана чIечIого звангъелеб, къокъ-
го абуни, завучасул хIалтIи лъалхъи ва 
рахIат гьечIеб бугоан. Кийго ахIулей, 
кибго гьелъул гIахьаллъи къваригIарай 
мугIалим йигоан Зарема.

Гьелъ гьединго бицана цIияб шко-
лаялда кин унеб бугеб тарбия кьеялъул 
рахъ:

– ГьабсагIат дун йиго ЦIадаса ХIам-
затил цIаралда бугеб Дагъистаналъул 
гIелмияб централда аспирантураял-
да цIалулей, хъвалеб буго дисертация. 
Дисертациялъул темаги буго халкъиял 
кIалзул гьунаралъул кучIдузул къагIида-
базда хурхараб. Щай дида гьеб кIвар бугеб 
суаллъун бихьарабилан гьикъани? Щай-
гурелъул, дица халкъияб кIалзул гьунар 
хурхинабула тIоцебе, гIадатал цIуниялда 
ва педагогикалда жаниб гьеб кIвар кье-
зе кколеб масъала бугилан рикIкIуна. 
Гьединго дица, кинал ругониги, цIиял 
технологиязулги рахъ ккола. Гьезул ку-
мекалдалъун хIалтIул лъикIал хIасилал 
щвезе рес буго.

Аслияб тарбия кьеялъул къагIида кко-
ла – лъималазул ботIролъ чIобогояб бакI 
хутIунгутIи. Дир инсуца абулаан – нилъе-
ца лъикIлъи, цIодорлъи ва гIакълуялъ 
цIезабичIони лъималазул ботIер, гье-
ниб бакI кколила квешаб ва къваригIел 
гьечIебщиналъ. Гьединлъидал дица ахIи 
балеб букIуна умумузде – тоге лъимал 
хIалтIи малъичIого, жалго жидедаго. 
Гьеб заман биччазе бегьула музыкали-
яб школаялде, кружоказде, спортивиял 
секциязде, угьаризе-хьухьаризе малъу-
лел кружоказде, кулинариялде. Гьез гIу-
цIцIизе бегьула къватIул кутузе, турщузе 
кумекчагIазул къокъа.

Дица рахъ ккола гьанже цебетIун ба-
чIине бугеб тIадеги лъайкьеялъул кон-
цепциялъул. Нилъер руго цIакъ бажари 
бугел лъимал ва гьезие рес буго жидее-

го рекIее бокьараб пиша тIаса бищизе.  
ГIемерал ресал руго жакъа лъимала-
зул. Дун школалда хIалтIулей йиго 2003 
саналдаса нахъе. Гьеб заманалда жа-
ниб дида бичIчIана, дирго хIалбихьиял-
далъун, тарбия кьейги цIалиги цоцада 
хурхарал рукIин. РагъичIого, ццин бахъ-
инчIого, берцинаб мацIалдалъун лъи-
малазда малъиялдалъун, гьезул цIалуде 
гъира базабиялдалъун, гIезавизе бегьула 
лъикIав инсан.

Заремал руго лъабго лъимал: васал 
студентал ва 9 классалда цIалулей яс. 
ГIодоркъояз хIалтIулей йиго лъайкьея-
лъул централда, тIадеги Москваялдаса, 
Тюменалдаса, Хабаровск краялдаса лезги 
мацI лъазабизе бокьаразе онлайн-дарсал 
кьезе заман батулеб буго. МацI лъазаби-
ялъул бицунаго:

– Рахьдал мацI лъаялъул рахъ респуб-
ликаялда хIинкъараб бакIалда буго. Жа-
къа рахьдал мацIазул дарсазе сагIтал 
дагьлъун руго школазда, тарбия кьолей 
чIужуги йикIун, дир гьелда цIакъ ракI-

бакъван буго. Лъайкьеялъул стандартал 
гIуцIцIулаго, кIудияб кIвар кьезе ккола-
ан мацI цIуниялде. Нилъер мацI, гIадат, 
гIамал – гьеб киналдасанго гIуцIун буго 
инсанасул гIумрудул хIуби. 

Нижеца жеги гIемераб хабар бицана. 
Бицана рищиялъул комисиялда гьелъул 
хIалтIул, школаялъе Каспийскалъул 
флотилиялъ гьабулеб кумекалъул, лъи-
малазул ва гьезул умуммузул. Ахиралда-
ги Зарема Шихбабаевналъ абуна: «МугIа-
лимасул цIар къардуялда букIине ккола! 
Гьеб букIина битIараблъун!»

Сульгият Булгаева

Инсан

Дун талихIай йиго

Саният
ГIалимирзаева

Гугарухъаби, Йирчи Хъазахъ
ва ругьунаб гуреб къватIул мацI

– Дун гIуна Воронеж областалда. Дун 
гьитIинаб мехалъ дир эбел-эмен гье-
нире гочана Табасаран районалдаса. 
Гьединлъидал кидаго ракIалъ Дагъи-
станалде цIалаан. Расул ХIамзатовасул 
кучIдул лъазарулаан. Школалдегицин 
унаан дун нилъер руччаби гIадин ретIа-
къан, ботIрода кIазги чIван, цохIо, пор-
тфелалъул бакIалда, гIеретI букIинчIоха. 
Дагъистаналдаса бачIараб, «05» хъвараб 
машина бихьигун, дир ракI хIалуцун 
кIетIолаан. 

– Дида бичIчIанихъе, школа лъугIи-
гун цIализе кие инейилан абураб суалго 
букIинчIоха дур?

– Узухъда. Дида кидаго лъалаан дица 
гIумру гьабизе бугеб бакI. МахIачхъа-
лаялде щвейгун, дие сундулго интерес 
букIана. «Пойдем, похаваем» щибилан 
абулеб жояли, къватIалда Йирчи Хъа-
захъилилан щай абулебали, щив гьева-
лиги. Дагъистаналда гьадин гIемерал гу-
гарухъаби щай ругелилан бачIунаан суал. 
Соревнованияздеги ун, дица жеги гьеб 
суал роцIцIинабизе ккола.

– Гьедин кинабго лъазе бокьиялъ лъу-
гьун ятила журналистлъун цIализеги?

– БитIараб буго. Амма цIализе лъу-
гьиналде дун росасе ана. Росасда йи-
гей гIаданалъ гьабулеб хIалтIи гурила 
журналистасул хIалтIи, филфакалде 
лъугьайилан малъана лъалел гIадамаз. 
Интервьюял росизе галстукалги рарал 
бихьинал тейила. Дарс кьей бугила унго-
унгояб руччабазул хIалтIи. 

ГIумрудул нухда дандчIвалел захIмалъабаз, гьеб ку-
такалда лъикIаб жо букIиналда щаклъизе тIамизе 
бегьуларилан абулей чIуждугIаданалъул хIакъалъулъ. 
Лъай-хъвай гьабе – Саният ГIалимирзаева. Гьелъ 
жинцаго гIезарулел руго щуго лъимал ва, бищун бер-
цинал бакIал туристазда рихьизаризе мурадалда, 
Дагъистан лъазабулеб буго.

ДГУялда цIалулаго дица ункъо лъи-
мер гьабуна, чанцIулго академичекияб 
отпуск босана, ахиралдаги дун гьениса 
нахъе рехана. Щуабилеб лъимаде йикIаго 
дун Воронеж областалде тIадюссана. Рос-
гунги ятIалъун, Дагъистаналдаса пикру 
буссинабизе, эбел-инсуда аскIое цIана 
ракIалъ. 

«Дирго аваданлъиялъ хвасар гьаюла 
дун»

– Росгун ратIалъизе бокьарал руччабаз-
да, цодагьаб хIехье, рос гьечIеб гIумруги 
расги лъикIаб гIумру гуро, гIагарлъиялъ 
щибилан абилеб, мадугьалзабазда щи-
билан ккелебилан абулел рукIуна. Дурги 
букIанищ гьедин?

– БукIана. Байбихьудаго гуро киназда-
го бичIчIараб дун росасдаса нахъе арай-
лъи. Дица киналго лъимал, тIоцебесеб 
хутIизегIан, гьаруна Воронежалда. Доба 
больницаги лъикIаб буго, эбелги йикIа-
на аскIой. ГIагарлъиялда ккана гьабну-
халъги Саният лъимер гьабизе анилан. 
Амма дун тIадюссинчIо. Байбихьана ха-
бар, росасул гIагарлъи кIалъалеб букIа-
на тIадюссайилан гьарун. Эбелалъеги 
захIмат букIана дун йичIчIизе. Росги 
гьечIого щуго лъимер кин хьихьулеби-
лан, ракIгурхIарал рукIана. Мекъи гьабу-
нилан абулелги, нахъасан гаргадулелги 
камичIо. «ЯтIалъарайлъун йикIинегIан, 
хун лъикI», - илан пикру бугел гIада-
малги дандчIана. Дие бокьун гьечIо ниж 

Хъизан

ратIалъиялъе гIилла бицине, амма, цо 
гьитIинабгIаги ратIалъичIого рукIи-
не рес букIарабани, дун росасдаса нахъе 
унароан. Заманалдасан хабар гIодоцана, 
киналго жидерго ишалде руссана ва дун 
кIочон тана. Кидалкъадги кигIан кIудияб 
лъугьа-бахъинги кIочонелъулха – щуго 
лъималгун ятIалъарай чIужугIаданги-
цин. 

– Ункъо соналъ эбел-инсуда аскIойги 
йикIун, дуца Дагъистаналде тIадюссине 
хIукму гьабуна. Щай?

– Дие бокьун букIана университет 
лъугIизабизе. Щуго лъималги хьихьун, 
хIалтIичIого тIуяларейлъи бичIчIулеб 
букIана дида, амма диплом букIинчIо. 
Воронежалъул университеталде перевод 
гьабунги бажаричIо. ЦIидасан йикIараб 
бакIалде цIализе йосун бажаруларилан 
ахIделел рукIаниги, дица дирабго гьа-
буна, университет лъугIизабуна. Квар-
тираялъул суалги букIана цебе. Дун Да-
гъистаналде тIадюссана, битIун гьанир 
туристал гIемерлъараб заманаялъ, лъаб-
го соналъ цебе. Квартирабазул бетIергьа-

базда щуго лъимал рукIин лъарабго, дие 
инкар гьабулаан. Гьедин дица тIубараб 
шагьар тирана. Гьеб букIана август, цIа-
лул сон байбихьулеб заман, дица лъи-
малги школалде кьезе кколел рукIана. 
Гьединлъидал, 40 соналъ жаниб ремон-
тги гьабичIеб, гьитIинаб рукъ щварабго, 
хъала щварабгIанги йохун йикIана дун. 

ТIоцебе заманаялъ цIакъ захIмат 
букIана. Ункъо, батIи-батIиял сменабаз-
де, школалде унел лъимал, цо гьитIинай 
садикалде уней ясги, университет, сес-
сия… ГIарцул рахъалъанги лъикI букIин-
чIо. Свакан йикIана. Амма лъалищ, ки-
набго рехон тезе, кверал гIодоре риччазе 
ракIалдецин ккечIо. Рогьалилъ яхъун 
дун ралъдахъе унаан, «гьаб кинабго бер-
цинлъи бихьизе рес бугей, дун йигей та-
лихIай гIадан», – илан Аллагьасе щукру 
гьабулаан. Дун цо лахIзаталъги талихI 
къосарайлъун йикIинчIо. Дун йохарай 
йиго гьединаб гIакълу дие Аллагьас кьун 
батиялдаса. Дица щибго гьабичIо гьаб 
гIатIидаб, берцинаб, гIажаибаб дунял 
бокьизе ва аваданайлъун йикIине, амма 
дирго аваданлъиялъ хвасар гьаюла дун. 

Тарбия кьеялъул къагIидаби ва 
цогидабги

– Лъимал кинха рукIарал? ЦIияб ба-
кIалде ругьунлъуларого рукIинчIищ?

– РукIинарищха. Анлъго чи малъгIа-
насеб рокъоб рукIине ккани, бигьаяб 
иш гуреблъидал. Гьеб букIана дир би-
щун кIудияй ясалъ I2-I3 сон бараб заман, 
гьелъул битIун «захIматаб» гIел. Байби-
хьана суалал: «Гьалгощинал лъимал щай 
дуца гьарурал?», «Эменгун щай ятIалъа-
рай?» ТалихIалъ гьеб гIумрудул къотIел 
ана, гьанже ниж бищун лъикIал гьудул-
заби руго. ГьитIиназе, гьитIинал рукIи-
налъ, кIудияб къварилъиго букIинчIо. 

Эбелалъул кIвар жиндидего буссине  
къваригIун къец букIунеб батила гьезул 
щивасул… 

– Лъимал гIемерал улбузе цIакъ лъикIаб 
цо методика буго. Итни къоялъ дуца ки-
набго пикру буссинабула, кIвар кьола цо 
лъимадуе, талаталъ цогидасе, арба гIалъ 
лъабабилесе… Гьелъ хIасилги  кьола. Щи-
баб лъимералда лъала жиндирго хасаб 

къо ва балагьун чIун букIуна, кинабго ра-
кIалда бугеб бицине. ЦIакъ гIагар гьарула 
гьеб методалъ. Гьеб къоялъ цохIо лъиме-
ралъухъ гурони гIинтIамуларин абулеб 
жо гьеб гуро, амма щивасда лъала кидал 
жиндир хасаб къо бугебали. 

Цоги, дица диваналда гIодойги чIун, 
гIанкIуялъ тIанчIи гIадин, киналго лъи-
мал ахIула дидаго аскIоре, цадахъ къва-
лалги ран, ракIжубараб хабаралда рукIу-
на. Гьезда бичIчIизе ккола эбелалъеги 
цIакъ къваригIун букIунеблъи гьезул 
хинлъи ва гьуинлъи. 

– Ахирги доб хIалтIул суалалде тIад 
руссинин. Дуцаго абуна щуго лъималгун 
хIалтIичIого тIуяларилан. ДГУ лъугIана, 
амма дарсал кьезе лъугьинчIо. Щай?

– Дида бичIчIана гидлъун хIалтIизе бо-
кьун букIин. Гьеб бакIалда бергьана дир 
тIабигIаталде рокьи ва кинабго лъазе, 
бихьизе бокьулеб гIамал. Дица лъугIиза-
буна туризмалъул школаги.. ГьабсагIат 
батIи-батIиял районазде ун, гьениб тIа-
бигIаталдаса лазат босун, гIадамазулгун 
лъай-хъвай гьабун, туристазул группаби 
рачун ине хIадурулей йиго. ГIажаибал ва 

берцинал бакIал Дагъистаналда гIунги 
тIокIал руго.  

Проблемаби камунги букIинищха. Са-
нитариял чIолел бакIазул буго пробле-
ма. Зама-заманалдасан бакIалъул гIа-
дамазулги туристазулги ккола цоцазда 
ричIчIунгутIиял. ГIадамазе гIемерисеб 
мехалъ данде кколеб букIунаро тури-
стазул ретIа-къай.  Гьеб бакIалда, асли-
яб къагIидаялъ, берцинаб харбидалъун, 
кIиязего данде кколеб нух батизе ккола. 
Туристаздаги, нилъер культураялъул, 
гIадатазул, ретIа-къаялъул хаслъаба-
зул берцинго бицине ккола. КъотIнор 
дандеги рекерун «Гьаб дур куц-мохъги 
ретIа-къайги щиб», - илан абизе бегьула-
ро гIадамазда. Гьеб адаб гьечIолъи буго. 
Берцинго, бичIчIуледухъ бицине ккола. 
Гьединал гIиси-бикъинал цоцазда ри-
чIчIунгутIиял кватIичIого лъугIилилан 
ккола дида. 

Руслан Бакидов

Хъизан

Зугьра
ХIасанова

БотIролги, рекIелги, чорхолги 
сахлъи бугони, гьев чи  
талихIав вукIуна

Берцинлъи
сундасан
байбихьулеб?

Зугьра ХIасанова – Каспийскалда бугеб бищунго цебетIураб космето-
логиялъул централъул нухмалъулей. Косметологлъун профессионалияб 
къагIидаялъ хIалтIизе гьелъ байбихьана къого соналъ цебе, медициная-
лъул лъай щун хадуб. Цоги гьелъухъа бажарула фортепианоялда бакънал 
рачун, сурат бахъун. Маникюр гьабулел бихьинал цIунунцин бажарула 
гьелъухъа. Берцинлъи кин бижулебали ва кин тIагIине рес бугебали би-
цана нилъер журналалъе Зугьра ХIасановалъ.

Жиндиего кьолеб къиматалъул суал

– Буго профессионалияв косметолог-
гун борхичIого гIолареб цо тема.  Гьел-
дасан байбихьилин. Дур бербалагьиялда 
рекъон, жидерго психологическиял про-
блемаби тIуралел гурищ рукIунел гIеме-
рисел гIадамал, берцинлъиялъул уколазул 
ва скальпелалъул кумекалдалъун?

– Дир хIисабалда I0 процентгIан чи 
вукIуна жидерго куц-мухъ хисизабулел. 
Жидерго къимат лъачIого. Психиатри-
ялда буго гьадинаб термин – дисморфо-
фобия. Жиндирго тIабигIиял анатомия-
лъул хаслъаби мекъа ричIчIулел чагIазда 
абула гьедин. Дагъистаналда гIемерал 
ясазе рекIее гIоларо жидерго мегIер. Гьеб 
хисизабизе кколилан тIирун чIола гьел. 
ГIемерисеб нухалъ хIасилалдасаги рази 
рукIунаро, гьелъ гьел берцин гьаруларо 
ва гьезул гьурмаде данде гьеб кколеб ба-
туларо. 

– Гьеб гьезда бихьуларин ккола
– БитIараб буго, гьезие операция гьа-

бураб гIола. Амма гьелдасаги гIемераб 

мехалъ рази рукIунаро. Жидеего кьолеб 
гIодобегIанаб къимат кибего унарелъул. 

– Циндаго квегIаб гIин цогидаб рахъал-
де балагьун бихьизеги рес буго.

– БитIараб. Жиндирго психологиял 
проблемаби тIагIинаризегIан, гьезда ра-
тулелго ратулел рукIине руго жиндир 
сипаталъулъ гIунгутIаби. Дихъе рачIарал 
клиентал, гьезие хIажат гьечIел проце-
дураби гьаричIого тезе, итизарула дица. 
Цо-цо бажарула, цо-цо бажаруларо. Кон-
сультациялъул заманалда дида бичIчIа-
ни гьев клиентасда живго мекъи вихьу-
лев вукIин ва психологиял проблемаби 
рукIин, дица хIаракат бахъула хехго ну-
харегIизе. 

Картошкаялъулги рукIкIалабазулги 
хIакъалъулъ

– Дур пациентазе рекIее парахалъиги 
жиндего берцинаб бербалагьиги гьарула-
го, бокьун буго дуца «Берцинлъи байбихьу-
ла…» сундасанали бицине.

Берцинлъиги сахлъиги

- Сахлъиялдасан. ЦебетIураб гIолохъ-
анаб гIелалда гьеб лъала. Гьез хал ккола 
жидерго сахлъиялда хадуб, гьудуллъи 
ккола спорталъулгун, квание пайдаяб 
гурони хIалтIизабуларо, гьелъул хIаси-
лалда берцинлъиялдеги рачIуна. Косме-
тологас гьеб берцинлъи, гIолохъанлъи 
халалъизе кумек гьабула, яги цо-цо ба-
кIал ритIизарула.

- Сунцаха берцинлъи чIвалеб? Черхалъе 
заралиял жал хIалтIизариялъ гуребги?

– Кидаго квешал пикрабазда рукIи-
налъ. Чиясул ботIрода жаниб: «Жакъаги 
квеш буго, метер дагьабги квеш букIи-
на», – ян пикру бугони, гьеб чара гьечIого 
гьурмада бихьичIого хутIуларо. 

- Дуда щибилан кколеб? Цере гIадамал, 
гьанжеялде данде ккун, жидерго херлъи-
ялъул ургъалида рукIунел рукIанищ? 30-
гIан соналъ цебеха.

– Гьел рукIана 90 сонал. Гьеб ме-
халъ херлъиялъул ургъел гьабизе ре-
гIун рукIинчIо гIадамал. Гьурмада ру-
гел рукIкIалабаздаса, учузго картошка 
киса бичун босилебали ургъел букIана 

гьезие. Жидерго лъималазе лъайкьея-
лъул ур гъел букIана, херлъизегIан чIаго 
хутIагийилан рукIана… Дида абизе кIо-
ларо херлъиялъул ургъел букIинчIилан. 
Гьелъул ургъел гьабизе регIун рукIинчIо. 
Гьанже рес буго херлъи рикIкIалъизаби-
зе, гьеб кутакалда лъикIги буго. Специ-
алистазул кумекалдалъун гIолохъанлъи 
халат гьабизе рес буго. 

Бихьинчиги гIаданлъидал

– Бихьинал косметологазухъе рачIу-
нилан нечечIого бицине Дагъистан хIаду-
рун бугищ?

– Нечезе ккараб жо гьениб щибго 
гьечIо. Бихьиназул рацIа-ракъалъи-
ялъул центр «Alnazafa» рагьана дица. 
Лъала, интернеталда: «Унго-унгоял би-
хьинал маникюралдейищ унел. Ву гьай, 
гьенире унелги рукIунел рагIула», – йи-
лан комментариял хъвалел чагIи рукIин. 
БичIчIизе кколаха, гьеб централде би-
хьинал берцинлъиялъул уколал гьари-
зе яги сипат хисизабизе рачIунареллъи. 

ГIемеразул буго малъазул ва тIомол про-
блемаби. Гьелъие кумек гьабула нижеца. 
Щай гьеб сахлъизабизе, жидерго гIумру 
лъикI лъизабизе гьел специалистазухъе 
ине кколарел? Маникюралъул бицани: 
гьебги гIицIго медицинаялъулаб гьабу-
ла гьез. Нилъер бихьиназе цIакъ бокьула 
спорт. Спортзаладайилан абуни гIемери-
сезе щола грибок. Малъазул. Грибокал-
да данде цин рацIцIалъи букIине ккола, 
малъазда бахунеб медицинаялъул лак 
букIуна. Дица байбихьудаго бицинчIищ-
ха берцинлъи сахлъиялдасан байбихьу-
лилан. ГIакълу бугезда бичIчIула, ручча-
базулги бихьиназулги батIалъи гьечIого, 
сахлъи букIине ккола, берцинлъи ва гIо-
лохъанлъи букIине бокьани.

– ВахI, дуе абизе бокьун бугоха, нужер 
централда бихьинал хъахIал халгIа-
талгун, тапочкабигун, гьурмада охце-
ралъул горалги лъун, регун рукIунарилан?

– РукIунаро. Гьеб буго сахлъиялъул ва 
рацIцIалъиялъул центр. Бищунго лъи-
кIаб берцинлъиялъул салон буго бихьи-
назе тренажеразул зал. 

ФортепианогIаги киб букIарабилан 
ккезе бегьула

– Берциналлъунги талихIаллъунги гIа-
дамал гьари, гьеб кутакалда лъикIаб иш 
буго. Амма бокьараб хIалтIуца сваказа-
рула. Свакарайлъи бичIчIарабго щибха 
дуца гьабулеб?

– Щиб букIаниги гьабизе лъугьуна. Би-
щунго дий бокьула суратал рахъизе, ща-
гIил къайи гьабизе… Цо-цо мехалъ кве-
рал рукарун рукIуна дир, щиб букIаниги 
квералъ гьабизе бокьун. Гьабун бахъа-
рабго гьеб лъие букIаниги сайгъат гьа-
бизеги бокьула дие.

– Щиб гьеб творчествоялда жаниб би-
щун гIемер букIунеб?

– ТIабигIат ва тIабигIаталъул хан – гIа-
дан.

– Дуца гьабизе ккараб, бищунго гIажа-
ибаб? Щиб лъалеб, ччугIа кколеб гамида 
чанго моцIалъ океаналда йикIун ятизеги 
бегьула... 

– Дица фортепиано босана. Гьелда тIад 
«Secret Garden» абураб гIезегIан захIма-
таб бакъан бачинеги ругьунлъана, музы-

каляб лъай гьечIей гIадан. Гьеб букIана 
дица гьабураб гIажаибаб иш.

– Цо гьеб бакъанги бачунищха тараб?
– ТечIо. Бокьараб бакъан бажарула 

дихъа гьелда бачун. Амма профессиона-
лаз гIадин бачинищха. Нотабиги лъаза-
рун, гIезегIан лъикI бачине лъараб буго 
гьеле гьеб бакъан. ЦIакъго гъорлъе лъу-
гьине заман гIоларого буго. Гьединлъи-
дал фортепианоги гIемерисеб мехалъ 
ракI гъоларого букIуна.

– Ахиралдаги бокьилаан дуе гьадинаб 
суал кьезе. ГIадан сунца берцин гьавуле-
вали нилъеда бичIчIана. ТалихIавлъун 
сунцаха гьев гьавулев?

– БотIролги, рекIелги, чорхолги сахлъи 
бугонийилан рикIкIуна дица. Гьеб лъа-
бабго рахъ данде ккун бугони, гьев чи та-
лихIав вукIуна.

Руслан Бакидов

Берцинлъиги сахлъиги

Профессиональный модельер обозна-
чила основные модные тенденции в этом 
году в Дагестане и дала советы дагестан-
ским женщинам, что носить в этом сезоне. 
Так, по ее словам,  мода – это индивиду-
альность и возможность самовыражения. 
Главное – не бояться экспериментировать 
и создавать уникальные образы, при этом 
оставаться верным себе и придерживаться 
своего стиля.

Каждый новый сезон вызывает острое 
желание что-то менять и стремиться к 
новым горизонтам, и немаловажным в 
этом вопросе является обновление гар-
дероба – приобретение новинок, которых 
так хотят женские сердца, истосковавши-
еся за зиму и весну по продолжительным 
прогулкам. 

В этом модном сезоне нас ждет эффект-
ное обновление палитры и внимание к 
мелочам, а главным трендом остается 
стремление к индивидуальности и свободе 
самовыражения через стиль.

– Для меня важно следить за последни-
ми модными тенденциями и адаптировать 
их к дагестанской культуре и традициям. 

Советы
художника-модельера 
на лето и осень
2024 года

Абидат Багомедова, выпускница отделения «Модельер-конструктор» 
ДПК и ХГФ, ученица Веры Агошкиной на отделении ДПИ и ДГПУ, лауре-
ат и призер конкурсов-фестивалей: творческой молодежи  Махачкалы 
«Без границ», I и ІV международных конкурсов «Русский силуэт», Высо-
кой моды национального костюма «Этно-эрато». Работала над созда-
нием костюмов для ансамблей «Лезгинка» и «Дагестан». В Фестивале 
«Феродиз»  представила коллекцию «Родина», посвященную 100-летию 
Расула Гамзатова, где заняла 1 место.

Сейчас очень модно носить одежду в стиле 
oversize в пастельных  тонах.

Очередной ренессанс переживают ме-
таллики, традиционной популярностью 
пользуется пастельная палитра. А одна из 
самых значимых новинок нынешней ве-
сны – сочный желтый, и интерес к нему 
вряд ли угаснет этим летом. Теплый жел-
тый и его оттенки, особенно светло-пер-
сиковый, ассоциируются с солнцем. Этот 
цвет гармоничен, и образ в родственных 
оттенках может стать идеальным решени-
ем для тех, кто стремится стать центром 
внимания, и позволит женщинам Дагеста-
на выглядеть стильно и элегантно в любое 
время года без кричащего эпатажа. 

В своих коллекциях я стараюсь комби-
нировать элементы дагестанского стиля 
с модными тенденциями, и получается 
стильный образ с «нотками» Дагестана. Да, 
так делают многие наши соотечественни-
цы, одеваясь на работу или на торжество. 
Мы же хотим чувствовать себя удобно и 
уверенно в том, что носим.

Металлики –  тренд сезона. Они ворва-
лись в моду в конце 2010-х, но вскоре были 

Для меня важно следить за последними 
модными тенденциями и адаптировать 
их к дагестанской культуре  
и традициям. 

незаслуженно отодвинуты на задний план. 
Некоторые стилисты даже пытались объ-
явить эти цвета антитрендами.  Сегодня 
металлики продолжают свое триумфаль-
ное шествие по городским улицам. Они 
уместны и в светлое время суток, если 
уравновесить баланс композиции просто 
серыми оттенками. Например, к серебри-
стому костюму подойдет спокойный серый 
жакет и базовая простая обувь. 

Этот год открывает широкий вы-
бор текс тиля. Натуральный хлопок, лен, 
шерсть уже вряд ли можно назвать трен-
дами – эти ткани с нами надолго, и мало-
вероятно, что они когда-то потеряют ак-
туальность.

Снова в моде и выбеленный деним-
джинса, его едва ли можно назвать новин-
кой, но сегодня на него снова обращено 
внимание. Важно использовать эту осо-

бенность, чтобы подчеркнуть достоинства.  
Выбеливание – один из способов актуали-
зировать тренды прошлых сезонов, кото-
рые еще не успели надоесть.

  Абидат  Багомедова прокомментиро-
вала и то, что женщины предпочитают 
покупать готовую одежду, а не шить на 
заказ.

 – Я бы не сказала, что люди не шьют, 
может быть, просто концепция  немного  
поменялась. Сейчас это не традиционное 
ателье, как раньше было. Это шоурум, 
цеха, где отшивается одежда и продается 
в магазинах, а мы приходим и покупаем.

Да и дизайнеров от этого меньше не 
стало. Мне, наоборот, кажется, что в Рос-
сии, и в Дагестане в частности, появилось 
больше дизайнеров одежды, чем в 90-х го-
дах. Да и вещи сегодня можно выбрать на 
любой вкус и карман.

Радует, что большинство наших жен-
щин перестали покупать все самое доро-
гое. Это считается давно не модным.

Вот и в этом году одна из популярных 
тенденций – стильные джинсы и простая 
футболка или обычная повседневная оде-
жда: юбка-блузка-пиджак, но дорогие 
очки, сумка, другие аксессуары. 

Сейчас никого ничем не удивишь, и 
наши люди стали проще на это смотреть, – 
подчеркнула Абидат Багомедова.

Виолетта Ратенкова

Дать уйти,
чтобы
вырос!

Советы психолога

Ко мне обратилась женщина 60 лет. 
Есть муж, сын 38 лет (женат и трое де-
тей), живут все вместе. Муж на пенсии по 
старости (инвалид 2 группы), уже не мо-
жет обеспечивать семью. Сын не имеет 
постоянной работы, да и попытки искать 
ее не делает...

Невестку не устраивает работа, кото-
рую ей предлагают: то график не нра-
вится, то зарплата. Она тоже сидит дома, 
якобы «смотрит» за детьми, хотя они 
ходят в школу и в детский сад, которые, 
кстати, оплачивают родители мужа…

Мать работает днем и берет ночные де-
журства, чтобы хоть как-то прокормить-
ся. Женщина очень устала, по сути, она 
одна обеспечивает семью.

Когда сын был маленький, родители 
решали все его проблемы. Сын подра-
стал, проблемы росли, но родители снова 
их сами и решали.

Не дали ему уехать учиться в другой 
город, отмазали от службы в армии. Же-
нили на той, кого выбрали сами. Каждый 
шаг его жизни был предопределен и рас-
считан родителями.

А он, может, поначалу и сопротивлял-
ся: хотел поехать учиться в другой город, 
хотел отделиться от родителей – ему не 
дали. Вот он и смирился... 

Нельзя препятствовать!
Если с детства препятствовать самоопре-
делению ребенка, то у него может сфор-
мироваться:

низкая самооценка;
несамостоятельность;
желание уйти от реальности.

Дайте ему самому пройти все этапы взро-
сления и становления личностью, иначе в ста-
рости вы столкнетесь с отсутствием у вашего 
ребенка  чувства ответственности и желания 
решать самому свои проблемы.

Дети не могут быть детьми до бесконечно-
сти, хоть вы и считаете их таковыми.

Очень важно очертить границу, при 
которой  вы финансово больше не будете 
вкладываться в ребенка (уже во взрослого).

Взрослый «ребенок» должен осознать, 
что он сам уже обязан обеспечить и себя, 
и свою семью, и еще помогать родителям!!!

Это ненормально, когда взрослые дети  
живут с родителями и за счёт родителей!  
И ничего постыдного  в этом не видят. 

Как бы грустно это ни было, но винова-
ты сами родители.

Всем добра и мира!

Ваша К.А.С.

Помогите своему ребенку
стать счастливым!!!
В этой жизни!

Лет в 8 моя дочь изрекла: «Мама, давай 
не будем навязывать друг другу свои вку-
сы». Договорились. В свои 8 я зачиты-
валась «Алисой…» великого сказочника 
Л.Кэрролла. Мне казалось, сегодня дети 
должны любить те же книги. Ведь они вне 
времени. Но договор есть договор. Это 
решение оказалось ключевым в развитии 
наших с дочерью литературных предпоч-
тений.

Детство в 90-е было лишено мобильни-
ков, компьютеры имелись у продвинутых, 
интернет – у избранных. Об электронных 
книгах впервые узнали в 1998 году. При-
ключенческая литература ещё дарится на 
День рождения. Друзья любезно препод-
носили в пёстрой упаковке «Пятнадца-
тилетнего капитана» или «Белого Ягуара 
– вождя араваков». Но меня не отпускали 
тексты-эксперименты, книги-лабиринты, 
ребусы. Благо был выбор. 

Помню, преподаватель филфака ДГУ 
Алиева Раиса Раджабовна рассказывала о 
своём военном детстве. Отцы – на фрон-
те, матери – на заводах. Холодными зим-
ними вечерами семья собирается у керо-
синовой лампы. Страшные мысли о войне 
можно побороть чтением. Выручали кни-

ги, имевшиеся в домашней библиотеке, – 
«Капитанская дочка» Пушкина и «Война 
и мир» Толстого. Как по-булгаковски… И 
вот с 6-7 лет Раиса Раджабовна, слушаю-
щая чтение вслух мамы, потом читающая 
по слогам, затем – бегло, знала наизусть 
абзацы тёплых великих текстов. А в моём 
детстве… «Волшебник Изумрудного горо-
да» А.Волкова, «Три толстяка» Ю.Олеши, 
«Старик Хоттабыч» Л.Лагина, «Хроники 
Нарнии» К.Льюиса  и др.

Конечно, лидировали в этом списке 
«Приключения Алисы в Стране чудес» и 
«Алиса в Зазеркалье». Композиция и стиль 
сказок вдохновили меня в 8 лет на рукопис-
ное издание в четырёх экземплярах пове-
сти о моём коте Пушке. Главы звучали так: 
«Глава первая, в которой мы знакомимся с 
Пушком», «Глава третья, из которой мож-
но узнать о гастрономических предпочте-
ниях Пушка» и т.д.

Многогранность, многозадачность языка 
порождает аллюзии, которые мог создать 
только «человек и пароход», или писа-
тель, математик, логик, философ, диакон 
и фотограф в одном лице. Безумие и хаос 
в гармонии с порядком и равновесием, че-
ловеческие возможности в столкновении 
с нечеловеческими желаниями, право на 
выбор в борьбе с правом на ошибку – сюр-
реалистический путь, который проходит 
с невероятной лёгкостью сознание и под-
сознание Алисы и который так велик для 
маленького ребёнка, но так знаком взрос-
лому. Воображение должно быть готово 
поработать, когда приступаешь к чтению 
любой книги, а «Алиса…» и вовсе захваты-
вает в такой поток, из которого уже не вы-
браться никогда. Не могу представить своё 
поэтическое движение без врезавшихся в 
память языковых экспериментов из «Бар-
маглота»: Варкалось. Хливкие шорьки / 
Пырялись по нове…

 «Алиса…» оказала большое влияние на 
развитие фэнтези. Собственно, по этой 
причине я и полагала наивно, что дочке 
она должна понравиться. Литературове-
ды отмечают аллюзии и рифмы в книгах 
«Бессердечная» М.Мейер, «Нон Лон Дон» 
Ч.Мьевиля, «Никогде» Н.Геймана, «В ка-
ждом сердце – дверь» Ш.Макгвайр, «Десять 
тысяч дверей» А.Харроу и т.д.

В начале 2000-х появилась сенсация, 
явление под названием «Гарри Поттер» 
Дж.Роулинг. В тот момент это был просто 
бестселлер, объединивший юных и взрос-
лых, читающих и равнодушных. Помню, 
как «Философский камень» оказался в 

Что мы
читали?

Что сегодня
читают
подростки?

Старшее поколение убеждено в том, что 
современным детям не интересны кни-
ги. Попробуем разобраться. 21 век – время 
интернета и прогресса. IT-искусство до-
полняет или заменяет живое. Все осталь-
ное, оставшееся в обычном, живом виде, 
автоматически становится устаревшим. 
Клиповое мышление подростка затрудняет 
чтение того же Л.Толстого с его описания-
ми природы Российской империи долгими, 
размеренными абзацами. 

Сейчас, когда подростки живут в соцсе-
тях, у них есть доступ к ярким эмоциям и 
легкому дофамину. Нужно здесь и сейчас, 
побольше и всего быстрее. Гораздо инте-
реснее услышать голос с экрана монитора: 
«Ваша империя спасена, вы смогли отсто-
ять честь короны!», чем думать о вечных 
душевных муках крестьянки. Из этого и 
выстроился вкус тинейджеров. От книг 
они ждут эмоций, острых, голливудских 
сюжетов.

Детектив, триллер – излюбленные жан-
ры современных детей. Для некоторых 
ещё важно, чтобы в основе были реальные 

Круг чтения

классе: толстую папку с прошитыми ли-
сточками, распечатанными мамой на ра-
боте, принёс мой одноклассник. В классе 
сформировалась очередь из желающих 
прочитать, место в которой заняла и наша 
учитель русского языка и литературы. 
Это неповторимое ощущение: мы были на 
равных с нашей Ириной Борисовной. Она 
должна была познакомиться с книгой од-
новременно с нами, и книга могла вызвать 
отклик или пролететь мимо. Мы обсужда-
ли книгу, а не изучали. Мы были равными 
читателями.

Читательский опыт формирует нас, 
определяя кругозор, словарный запас, кре-
ативность и во многом нравственные за-
коны, по которым мы живём. 

Счастье, что наши дети читают, вопреки 
расхожему мнению.

 
Марина Гаджиева, 

педагог, заместитель начальника
методического отдела УО г. Махачкалы

события. Их аргумент – бессмысленность 
выдуманных историй. Особенно если речь 
идёт о медицине, о работе правоохрани-
тельных органов, ложь и гротеск неу-
местны и, наверное, аморальны. «Как от-
делаться от мысли, что читаешь выдумку, 
где каждая вторая строчка – вымысел?» – 
слова моей одноклассницы. 

С.Фитцек – одобренный капризной ау-
диторией автор детективов, созданных в 
сотрудничестве с адвокатами и судмедэк-
спертами. Коллегой в работе над романом 
«Отрезанный» был М.Тсокос – профессор и 
самый известный судмедэксперт Берлина. 
Не меньшим успехом пользуются Ф.Тильо, 
Ю  Несбё, для ценителей более высокого 
стиля – Д. Браун.

Если просмотреть аккаунты книжных 
блогеров, легко заметить, что не все пи-
сатели попадают под одобрение молодых 
читателей. То есть, если мы говорим, что 
дети предпочитают определенный жанр, 
это не значит, что все авторы и направле-
ния попадают в топ. 

Один из главных страхов старшего поко-
ления – бездумное впитывание подрост-
ками всего без разбора – я считаю небез-
основательным, но устаревшим. Просто 
сейчас иные способы отбора и его выра-
жения. Соцсети, каналы, сообщества – все 
это порой настоящее поле брани между 
читателями, авторами.

Многих с миром книг знакомит жанр 
фэнтези, фундамент которого – вымыш-
ленный мир, близкий часто к реальному 
Средневековью. Наибольшую популяр-
ность и обсуждаемость имеют Н.Щерба, 
В.Авеярд, Бардуго, Л.Арден и Э.Хантер 
– среди 10-14-летних. Для подростков по-
старше – Дж.Кристофф. Легендарным со-
бытием в этом жанре считается «Гарри 
Поттер». Фанаты перечитывают, строят 
невероятные теории о прошлом героев.

Быстро развивается фанфик – совре-
менное и уже самостоятельное направле-
ние в литературе – сочинение фанатов по 
какому-либо произведению с отличной от 
оригинала линией сюжета. Это поле для 
начинающих писателей. Они пробуют себя 
в доступной, интересной форме. Созда-
ются фандомы – огромные группы людей, 
объединенные любовью к какому-либо 
произведению. Это настоящие технограды 
в интернете для творческих людей. 

В эту же категорию входят целые на-
правления, объединяющие людей из раз-
ных стран и континентов, – манги и ман-
хвы. Это те же комиксы, что были у людей 

в советское время, только модернизиро-
ванные и выполненные в азиатском стиле. 
В новеллах существуют свои законы, своя 
система рисовки и написания, специфич-
ны процесс создания и структура текстов.

Фикбук – сайт, где публикуют фанфики, 
куда начинающие писатели приходят про-
бовать, ошибаться, учиться у тех, кто уже 
прошел этот этап. Более опытные там же 
создают живые и сложные работы.

Современные предпочтения подростков 
– не всегда что-то поверхностное и понят-
ное. Современное искусство специфич-
но, но терпимо ко всему – в этом всем его 
сила. Выбор молодых людей всегда пугал 
старшее поколение. Это нормально. Вот и 
сейчас литература способна вводить лю-
дей постарше в ступор. Однако если в ней 
разобраться, хотя бы немного, легко уви-
деть, насколько она многогранна, потен-
циальна и интересна.

Пенс Алина,
ученица 8 класса гимназии № 38

г. Махачкалы

Имрам Мусаханов – выходец из Дагестана, преподаватель 
Крийя-йоги, музыкант, мультиинструменталист.

Вдохновляет своим опытом и мудрыми наставлениями на 
лекциях, семинарах и ретритах, помогая тысячам людей
понять цель жизни, обрести радость и гармонию.

Несколько слов о самой прекрасной 
части нашего человечества, нашей 
Вселенной – мы говорим о женщинах 
и об аспекте женственности: о 
матерях, дочерях, супругах, сестрах. 
Мне бы хотелось передать то, 
насколько важно женщинам понять 
свою суть, свою природу.

Имрам
  Мусаханов

Философия жизни

О красоте
Любая женщина хочет сохранить 

свою молодость и красоту. Многие, 
например, наносят макияж. Если 
женщина смотрит на себя в зеркало 
и ей что-то не нравится, то это 
записывается в её сознании, что 
после имеет своё отражение в теле. 
Поэтому если женщина наносит 
макияж в плохом настроении, эта 
программа может быть записана 
на весь день. Важно хотя бы на 
мгновение себя обрадовать, чтобы 
из этого состояния приукрасить ту 
божественность, которая есть в вас. 
Однажды одну поэтессу спросили, 
почему она не использует косметику, 
на что она ответила: «Я не хочу 
портить красоту», – в этом тоже есть 
правда. 

О роли женщины в семье
Женщина – это хранительница 

очага, человек, от которого зависит 
внутренняя жизнь семьи, то, 
насколько семья будет гармоничной. 
Допустим, муж приходит с 
работы в напряжении. Ему нужно 
расслабиться. Я всегда говорю, что вы 
можете встретить его, поухаживать, 
подать ему еду и только после этого 
задать вопросы, которые нужно 
решить. Сначала ему необходимо 
переключиться с внешнего мира, где 
много борьбы и противостояния, на 
внутреннее состояние покоя. Дайте 
ему время. От женщины очень многое 
зависит. Её внутренняя уверенность 
в том, что ее семья, её муж самые 
лучшие – независимо от того, 
какой сейчас период в жизни – это 
программа, которая распространяется 
на всех членов семьи.

О приготовлении пищи
Когда вы подаёте пищу с любовью 

и с мыслью о том, что бы вы хотели 
для ваших детей и близких, – так вы 
программируете их на благополучие. 
Постарайтесь думать позитивно, 
даже если, на первый взгляд, сейчас 
всё не очень хорошо. Когда женщина 
готовит пищу с такой подачей, 
это всегда чувствуется. И такой 
посыл обязательно начнет влиять 
на близких самым благоприятным 
образом.

О саморазвитии
У вас всегда есть возможность 

развиваться, наблюдая за собой 
и своими реакциями со стороны. 
Когда вы хотите преобразовать 
свои негативные черты характера, 
это можно сделать, начав смотреть 
на себя со стороны, формируя тем 
самым новую личность, повысив 
самооценку, осознавая свою 
значимость. Мужчина – добытчик, 
а женщина – хранительница очага. 
Кто с любовью хранит очаг? Кто 
поддерживает огонь жизни? Именно 
мать, жена, а затем дочь как будущая 
супруга.

О замужестве
Ко мне часто обращаются женщины 

с вопросом о том, как устроить 
свою жизнь, встретить мужчину 
и выйти замуж. Часто в это время 
ощущается неуверенность внутри. 
Дорогие женщины, матери, если 
вы прямо сейчас будете думать и 
проживать что-то так, как вы бы 
хотели, чтобы это было, и будете 
находиться в этих ощущениях, то вы 
перестроите сознание, а сознание 
перестроит реальность в сторону 
будущего, о котором вы мечтаете. Это 
касается всех тех, кто хочет изменить 
свою жизнь к лучшему. Если вы 
переживаете, что попадётся не тот 
жених, который должен быть, и так 
далее; настраивая себя негативно, вы 
тем самым притягиваете эту энергию. 
Важно думать позитивно, чтобы 
сформировать в пространстве то, 
что благоприятно для вас. Поэтому, 
если мужчина знает о силе женской 
энергии, об этой стихии и научится 
управлять этой стихией, то его крылья, 
заранее очищенные женской любящей 
рукой, поднимут его очень высоко.

Подготовил Руслан Бакидов

Пожелание всем
женщинам

В первую очередь, важно научиться 
себя уважать. От вас зависит не 
только ваша жизнь, но и жизнь ваших 
близких. Улыбайтесь независимо ни 
от чего. Когда мать или супруга в 
состоянии покоя и радости, супруг 
тоже расслабляется. Относитесь к 
супругу как к проявлению высшего 
начала. Вы не являетесь дополнением, 
вы являетесь целым, если мы говорим 
о супружестве. Относитесь к своей 
семье как к проявлению магии жизни, 
великому подарку. Начните верить 
в это. Подавайте пищу так, чтобы 
она меняла сознание ваших близких 
в лучшую сторону. Заглядывайте 
внутрь себя по возможности – мы это 
называем медитацией. Не думайте 
о негативе или о том, что нужно 
исправить в себе. Сосредоточьтесь на 
ваших возвышенных качествах. Удачи 
вам и благополучия! 

О воспитании
детей

Нужно научиться воспитывать 
детей, не воспитывая их, а 
воспитывая себя. А для этого уже 
в процессе вынашивания ребенка 
важно следить, как мы мыслим, о чём 
мы думаем. Когда ребенок родился, 
мы должны, наблюдая за ним, создать 
условия, при которых он проявит 
свою суть. Я сторонник того, чтобы 
сначала позволить детям проявить 
свои внутренние качества. Нам 
важно понять, какие у ребенка есть 
таланты, способности, проявления, 
чтобы знать, как с ним правильно 
взаимодействовать. Любой ребенок 
творчески настроен. Любой ребенок 
рождается с талантами: это может 
быть рисование, пение. Если их не 
развивают, эти нейронные связи 
впоследствии распадаются, и уже 
в 15-16 лет ему может казаться, что 
у него нет музыкального слуха, 
например, и так далее. 

Отвечая на вопрос, как избавить 
ребенка от зависимости к гаджетам, 
скажу так: этим необходимо 
заниматься с рождения. Мобильные 
телефоны должны быть нам в 
помощь, от родителей зависит 
принцип воспитания. Необходимо, 
чтобы ребенок был чаще на свежем 
воздухе, на природе. Также от 
матери зависит то, как будет 
чувствовать себя ребенок в квартире. 
Женщина порой чувствует, как 
должна быть расположена мебель, 
это её мировосприятие, её дом, 
её Вселенная. Если мать была 
раздражена чем-то, пока готовила 
пищу, ребенок не будет спокойным. 
Дети показывают нам, кто мы. 
Ребенок всегда берёт пример с матери 
и отца. 



Габибулла Габибуллаев
«Урожайный год» 
х/м. 30х40 см. 
2005 г.

